Heeshileie Wi Mbol.

Q Twasakidila, Mwaneetu Neville. Twasakidila. Mbimpeé be

patudi baalukile mu Nzubu wa Mukalenge. Ntu misangu
yonso ngumvwa anu disanka bwa kwalukila ku tabernacle,
nansha méme muye penyi. Kudi anu cintu kampanda cidi
mu kaaba kakese kaa kale aka cidi cyenza ne, ngikale anu
munange kwalukilapu. Padi anu, kaa, méme. ..Yéye ewu ke
uvwa wanyi ekeleeziya wa kumpala ne umwepele minkaadiku
mwikale mpaasata. Nenku bidi bimweka anu bimpe bwa
kwalukila kabidi mwaba ewu. Nenku ntu ngitabuuja ne,
dinda dinene dyaya dyabenga diba kukenka ne dyakandamana
mitooto ne bukénke bwayi, ndi ngitabuuja ne nekwikale bamwe
baa mu tabernacle ewu biikalapu diine dituku adi, biikala
basukudiibwe mu Mashi a Mwana wa Mukooko. Diba adi ke
dindi mwindile edi.

2 Pamvwa munkaci mwa kupicila mu cibambalu eci
mpindyewu ewu, ngitwidyanganyi ne Mwaneetu wa bakaji
Arganbright udi lwa mundekeelu mwamwa wawa. Nenku
kundondelaye ne kuvwa bamwe bantu mwaba ewu bavwa
ku disangisha dya ku Kingston, bavwa baye paabo bu beenyi
mu ciine cikondo aci, nenku méme. . .kudi...ne disanka be
bwa kwikala naabo mwaba ewu bu bujaadiki. Nansha bo6bo
biikadile penyi, bu b6bd mwa kwelaku byanza byabo muulu, baa
bwena bavwa ku disangisha dya ku Kingston mu Jamaique abu.
Anu, eyowa, lwa mundekeelu menemene mwamwa. Mbimpe,
mbilenga.

3  Ndi mmona kabeji kaa dimanyisha kaa Oral. Ngela
meeji ne nukaadi bamane kufila dimanyisha bwa masangisha
ende. Ncivwa mucimanye to, matuku a ngondo, too ne
makeelela awu. Ngela meeji ne neabange mu matuku a ngondo
asambombo, mmwémo nansha? Kubangila ku matuku a ngondo
asambombo too ne ku dikumi ne ataanu, Mwaneetu Roberts
mu Louisville. Mpindyewu, nwaya kamuteelejaayi. Mwaneetu
Roberts utu mu—mulunda wanyi wa pa mwoyi, ne musadidi
mulelela wa Kilisto. Nenku ndi mutwishiibwe ne mayiisha
ende neanusankishe, diloolo ne diloolo dyénso. Nenku kudi. . .
ende, padiye usambidila babeedi, ndi—ndi mutwishiibwe ne
nenumone mudi Nzambi wenda wendakana, bwalu yéye utu
mulwanganyi munene wa mvita ya diitabuuja, Mwaneetu
Roberts mwine awu, kabidi mmuntu udi Nzambi ukwata nende
mudimu ne bukole. Ne wende mudimu wa bwambi mwine
mmulwe kubanda kuumukila ku. . .

4 Ndi mvuluka pangadkapentangana ne Mwaneetu Roberts
bwa musangu wa kumpala, uvwa mu kantenta kakesee
kasunsuke lwa mu St. Louis, Missouri mwamwa, ne méme
mvwa...to, mu Kansas City, Missouri. Nenku méme mvwa
nsanganyiibwa mu Kansas City, Kansas, mu nzubu wa
dibalaasa. Yéye uvwa musombele mu nkwasa wa kumpala.
Disangisha paakamanadi kujika, twéta kunyungulukila
kumfundu nenku kubanga kuyiikalangana. B6bo kummanyisha
kudiye. Yéye mmwakunyi kiindi méme; Oral ucidi ukumbajilaku
bidimu makumi anaayi. Nenku yéye kwamba ne: “Udi peebe
wela meeji ne Nzambi mmufwanyine kuumvwa disambila dyanyi
dya babeedi anyi?”

Méme ne: “Mwaneetu, Yéye’s neimvwe disambila dya muntu
kana yonso wikala mwa kusambila awu.” Ee, ke yéye kubanga,
nenku kwambaye ne: “Ke méme wayi ewu!”

5 Ne yéye mwine mmuntu wa meeji matwe, mulonge tulaasa
tutumbuke, bidimu binaayi bya dilonga dya nsombelu, nenku
ndi mutwishiibwe ne mm—mmuntu wa meeji bu kapya. Ne yéye
mwine ukaadi mubande mufike mpindyewu too ne ku dipeta
cisumbu cijima cya bamubedi bamunyunguluke, ne bikwabo, mu
mushindu wa ne, padiye yéye wakula, udi—udi ubyelela meeji
welelamu. Nenku neanusankishe bushuwa menemene, mindi
mutwishiibwe.

6  Pa nanku mpindyewu ndi njinga kufila kaamulubu kakese
cyanaana pa bidi Mukalenge wetu mwenze mu kaadisangisha
keetu kakese kaa didipwekesha kaa ku Jamaique ne ku Puerto
Rico. Civwa ncintu cya dikema mumvwa mukuya, bwalu
mabiikila ablngl avwa malwe. Mudi Leo ewu mumanye ne,
telephone. . . Nenku munda mwa lumingu lumwe, kudi myaba
nkama yetu ya bushuwa eyi bantu biikale babiikila bakeba
masangisha. Kadi nansha nanku mémeé ntu muswe ndyumvwa
mulombodiibwe bwa kuya mwaba {inyaaya awu, bu mudi cyoci
aci. Mémeé muye ne bwalu muntu nyawu muntumine mukenji
bwa kulwa, aapu ndi ndwa mu dina dya ekeleeziya awu anyi dya
bulongolodi abu. Mémeé mwa kuya ne bwalu Mwaneetu Neville
nyawu mungambile ne ndi ne cya kuya, nebikengele nye mu dina
dya Mwaneetu Neville. Kadi méme ntu munange kuya padi Yesu
utuma, aapu kaayi udi mwa kuya mu Dina dya Mukalenge Yesu,
bwa katwilangana ne bantu abo.

7 Nenku mvwa mudyolole pa bulaalu, ne mvwa mucyoke
ndambu. Cibandabanda eci, nansha ku tootooto nansha ku
ndandanda, ngaadyakushiyangana ne cibandabanda eci, bwalu
cidi anu cintapa mputa pa muminu mu mushindu wa nciciyi
mwa kucitwalaku nansha. Ndi mwa kwikala ngénza kuumuka
ngénza kwalukila...Tuvwa balwe dituku dikwabo, Leo ne
méme, mu ntanta wa miles makumi anaayi [kilomeeta 64],
paanyima paa twéti bamane kwikala mu bisense bya mu
Floride, muminu kadi kunjikuka wonso, kadi mu ntanta wa

miles mitwe ku makumi anaayi [kilomeeta 104] ne Louisville
wowo kujibakana kabidi. Mwaneetu Banks Wood uvwa ne cya
kwikala mwaba kampanda mwab’ewu mu dinda emu. Nenku
dituku dikwabo péangaakafika mfumina ku Kingston ne—ne
ku Puerto Rico, kuvwa muminu wanyi mwikale mupwangane;
nenku méme kutuuluka ku ndeke, mucikale anu bimpe; kadi
patwambi anu kufika mu Jeffersonville, muminu kunjibakana
cyakabidi. Nudi numona’s, mbwa cibandabanda cidi mwaba
ewu eci. Ntwishi tudi mu lupeepele, anyi n’'Nzambi, anyi cimwe
cya ku bibidi abi, mwikale wenza bwa ngikale ngumuka. Pa
nanku, mémeé—méme ncyéna ncyumvwa to. Nkaadi musambile
ne mulombelombe misangu ne misangu.

8 Kadi, nansha nanku, mvwa mfuma ku ditabuluka, tuvwa
bu pa diba isatu wa dinda. Ne mukajaanyi ne kana kaanyi
kaa balume bavwa balaale tulu. Ke méme kujuukila ku luseke
lwa bulaalu, e kumona bantu baabingi menemene badisangishe
mu mwaba mwalabale, nenku méme mwikale ngambila Billy
Paul ne: “Bwela muntwamu wabanyine bantu baba twarta twa
disambila.”

9 Nenku yéye ne: “Eyo, papa.” Mu tusunsa tukese naka yéye
mwalukile, ke ungambila ne: “Kamwena mushindu wa kupa
baba bantu twarta twa disambila to.” Yéye ne: “Udi umona
muntu udi mwimanyine apa ewu?”
Méme ne: “Eyo.”

10 Yéye ne: “Yéye awu uvwa apa nunku, nenku méme kwamba
ne: ‘Muntu yonso udi muswe kupeta karta kaa disambila, éle
cyanza muulu.”” Nenku yéye ne: “Méme kuya bwa kumupa karta
kaa disambila, yéye ukaavwa muye mwaba wa patupu. Nenku
méme kuya mwine mwaba awu, kadi yéye ukaavwa mwaba
wa patupu. Mpindyewu ke yéye ewu ukaadi lwa paanyima apa
nenku ewu.” Yéye ne: “Ncyéna ne mushindu wa kwabanya karta
kaa disambila keetu kamwepele aka to.”

11 Méme ne: “Ee, Billy, kabyakukengela anu bwa wéwe
kwabanya twarta twa disambila to, bwalu nyawu kudi mwaba
munene wa dikema mwab’ewu mu mushindu wa ne bantu bénso
badi mwa. ..” Twarta twa disambila twine’s mbwa kupangisha
cimvundu. . .nudi numona, ne bwa kubalama mu bulongame.
Méme ne: “Kaa, méme’s ndi mwa kwangata bantu bonso baba,
kabayi bapita blingi budi mu mwaba Gndi ewu to, kubeelesha
mulongo kadi kubasambidila ku muntu ku muntu.”

12 Nenku yéye ne: “Mbimpe.” Nenku yéye kukudimukila ku
dyabalume e kuumuka kunshiyaye. Nenku méme kukudimukila
ku elu luseke pavwaye yéye wenda uya mutangile lwalwa luseke,
nenku mwikale anu kacya ngdmutangila.

13 Nenku méme kuumvwa Diyl dipweka difumina mu Dyulu,
dyamba ne: “Kadi diba edi’s ke dingaabanga kukubandisha.”
Nenku méme kutangila, ncivwaku mwanji kumona musumba

wa bantu bunene naka to, bavwa misumba ne misumba biikale
bapatukila nseke yonso.

14 Ke kuteelabo dina dya Mwaneetu Roberts, bamba ne:
“Mpindyewu Mwaneetu Oral Roberts nealwe bwa kukumona.”

Ke méme ne: “Néngéle Mwaneetu Roberts mwoyi bishi?”

Dy6di ne: “Anu mushindu umweumwe wakwelaye yéye
awu.”

15 Ee, mémeé kumona Mwaneetu Roberts ulwa mwikale
muvwale nkooci mufiike, ne kafulu kakese kafwanangane ne
katu Bing Crosby uvwala aku, batu bakabunya ndambu kadi
kukakoka kwinshi, kafulu kakese kafiike. Nenku méme mvwa
mwimanyine kuulukuulu ndambu, nenku yéye kubandisha mésu
e kwamba ne: “Wetwawu, Mwaneetu Branham.”

Ke paanyi ne: “Wetwawu, Mwaneetu Roberts,” méme
kumulabula ku cyanza.

Yéye ne: “Udi ne musumba wa bantu mulenga be.”

16 Méme ne: “Kauyi wa bilele to, Mwaneetu Roberts.” Nenku
yéye kukudimuka kuya wenda ulonda njila uvwa Billy mulonde
awu, lwa ku dyabalume.

17 Ke mémeé kudyambidila ne: “Némbayiishe mwikale
mwimanyine penyi?” Nenku méme kubanga kuteeta myaba
yonso bwa méme kupeta kaaba kaa kwimanyina bwa
kuyiisha. Mvwa nsanganyiibwa mu mushindu mukole be, lwa
panshipanshi, mu mushindu wa nciyi mwa kumona kwine kwa—
kwa kwimanyina bwa kubayiisha to.

Ke muntu kampanda kwambaye ne: “Ee, vwila lwa apa
nenku.”

18 Méme ne: “Ee, kamwena mushindu wa kumona bimpe
menemene mwaba awu to.” Ke méme kukosolwela mwaba awu
kuya luseke lukwabo. Ke méme kuvuluka bwalu ebu diba adi,
méme kwamba ne: “Cintu cinene cya kwenza ncya kushaala
mudipwekeshe mu mwoyi wanyi, misangu yoénso, kumpala kwa
Nzambi ne kwa bana Bende.”

19 Ke mémeé kupatuka mu cikeena-kumona. Ke méme
kudyambidila mundamunda ne: “Aci cidi cyumvwija cinyi?
Pamwapa cidi cyumvwija ne netwikale ne...Anyi mpenyi—
mpenyi mene penzekelabi?” Nudi numona, minga misangu,
mu bikeena-kumona, Yéye kéna ukwambila anu ne mpenyi
menemene to, Yéye—Yéye udi wakula anu cyanaana ne wéwe
peebe udi anu. ..Cidi bu mu lusumwinu, nanku awu. Ne ndi
mutwishiibwe ne nwénu batu babalabala Bible, nudi nuumvwa
cybel aci.

20 Ke pashiishe méme kubwela mu cibambalu cya kumpala
kwa nzubu kusomba katanci, ne tukaavwa bu pa diba isatu ne
tusunsa makumi asatu anyi diba inaayi wa dinda. Ke méme

kuumvwa tulu tunsume be. Méme kwalukila e kudyolwela
panshi, ke méme kulota ciloota, ciikale ciloota cikutakane
cya dikema. Nenku baablngl baa kunudi bénso mbamanye
umwe wa ku bantu batu balongolola ndongamu yanyi, Jack
Moore, Mwaneetu Jack Moore. Ntu mumanyangane nende
kukaadi bidimu. Méme kudyambidila mundamunda ne mimvwa
mupatuke mu ditwilangana ne mwanende wa bakaji, mwana
wa bakaji wa bidimu bitwe ku dikumi ne mwandamutekete,
ngenda nende mumukwate ku cyanza, ngenda mmubandisha
kakuna, ka-Jackie aku. Ee, ntu mukamanye kubangila anu
kacidi kdna menemene kaa ku dibeele. Nenku mvwa ngenda
nkabandisha kakuna, nenku méme kuya ntanta wa miseesu
isatu lwa pa kakuna apu, ngenda ndombola kana kaa bakaji
aku. Ke twétu kufika mwinshi mwa muci munene kampanda,
nenku yéye kusombelaye panshi. Nenku anu mutu nsongakaji
mitekete ya bidimu mwinshi mwa makumi abidi leelu ewu
ivwala jipe amu, nudi anu bamanye, idi bu mivungamane, nenku
yéye uvwa muvwale umwe wa ku miine jipe ya mushindu awu
ayi. Nenku yéye kwangata jipe awu e kwenza bu mumubaalakaje
kadi kusombaye panshi. Nenku anu mutu nsonga ishaala
mitangilangane amu, ke yéye kuvunga byanza byende mushindu
ewu kadi kubanga kutangila muulu mu maulu. Ee, Jackie s’utu
kana kaa bakaji kalenga be, kadi kiikale ne mukana munene
bikole ne mésu manene bikole, kiikale ne nsuki myenze bu
ya cisengasenga, kakayi katamba kukoka ntema to, kadi nka-
indbanza anu keetu kaa menemene aka. Nenku mvwa mwa
kumona mésu aku manene awu pavwaku katangile muulu mu
maulu apu, ne muvwa maulu miikale amwenekela mu mésu
aku awu.

21 Ee, méme kuumuka pavwaye apu kuya ntanta wa
makasa ataanu [metre umwe ne citupa], ke méme kwenza
bu mwanji kudyolola panshi mwikale mulaale kabavu
mushindu ewu, e kukosa lusona kulwela mukana, ne méme
kubanga kucyankunya lusona lwine alu. Nenku méme kubanga
kudikonka mundamunda ne: “Cindi ngenza piine pa kakuna
apa ncinyi? Mona’s, méme ewu bukole bwanyi ebu, ne kana kaa
bakaji katekete aka. Mona’s,” méme ne: “Méme ewu’s ndi mu
dibaka mwikale kabidi ne bana mulongolongo. Ncyéna ne bwalu
bwa ndolo budi bukengela kwenza pa kakuna apa ne kana kaa
bakaji katekete aka to.”

22 Nenku méme kubanga kujuuka kuulu. Nenku, padngaajuuku,
ke Diyl kupatukiladi lwa mu muci amu, dyamba ne: “Bwalu ebu
budi bu cimanyinu ne mbwa kabingila kampanda.”

23 Ke mémeé kutabuluka, ne méme kwenza bu musame,
ci—cilootaloota. Méme kudyambidila mundamunda ne: “Kaa,
ndi ndikonka ne cidi cyumvwija ne néntwe cimpinga anyi
cintu kampanda necingenzekele? Ee,” mingddyambidi, “méme
mubange kwenza mudimu ne meeji aanyi méme mwine, nanku

néndwe kubwejakaja byonso, pa nanku nénshaale anu mwindile
Nzambi.” Ke méme kubanga kusambila. Méme ne: “Mukalenge,
ciloota eci ncitangile cikeena-kumona cya mu citupa cya
ntwadijilu cya bufuku aci anyi, anyi cidi cyumvwija cinyi?”

2¢  Paanyima paa méme mwindile katanci, pamwapa bu diba
dijima (Mukajaanyi ukaavwa mumane kujuuka, mulongolole ne
didya dya mu dinda), pashiishe Diyi adi kulwadi cyakabidi,
dyamba ne: “Asa lwendu nda ku Kingston, nenku kwoko aku
nebakwambile cya dyenza.”

25 Pa nanku, méme kuya dyakamwe ku Kingston. Nenku ba—
bakaavwa bamane kumanya anu ku diinayi ku mapingaja aku
ne néngikaleku mu diitdnu. Ke dimanyisha dyonso dituvwa
benze. Méme ncyitu mushikuluje dyenza dya. . .?. . .anyi dicinka
dya blingi budi bwenza misumba ya bantu to, bwalu ntu
anu ngamba mpicisha ne pa blngi bwine. Kadi diloolo dya
ntwadijilu, ndi mufwanyine kwamba ne tuvwa ne bantu batwe
ku, kaa, batwe ku cinunu ne nkama ibidi, bwa pambelu,
bwalu aci ncivwa cimanyike anu dituku dimwepele cyanaana.
Nenku dituku dyakalonda, b6bo kubanga kutuma banyeemi
baa lubilu biikale benza miles inaayi [kilomeeta 6,4], biikale
bakombolangana, pa mikuna. Munyeemi umwe uvwa mwa
kunyeema munda mwa méba anaayi, nenku pashiishe ushiila
mukwabo munyeemi kampanda ubanda pende mukuna. Nenku
diloolo diibidi kuvwa bantu batwe ku binunu bitaanu. Nenku
diloolo diisatu baakacinka blngi bwa bantu batwe ku binunu
dikumi ne bitaanu, pamwipa makumi abidi. Nenku kuvwa
bantu binunu kuvudija ku binunu baakalwa kudi Mukalenge.

26 Nenku cikeena-kumona aci civwa, ng’ekeleeziya mukese,
mwana wa bakaji awu uvwa nnsongakaji virgo, mucikale anu
mwana, nanku aci civwa cyumvwija buvirgo bwa ekeleeziya.
Nenku ntanta wa miseesu isatu awu kumutu kwa kakuna,
civwa mmatuku asatu &mvwa mwa kuyiisha. Nenku ngangata
kaekeleeziya kakese ka-virgo aku ku mudimu wanyi wa bwambi,
nkuumusha pa mwaba uvwaku, nkabandisha kuulu menemene
mu maalu a Nzambi, mu mushindu wa kunyungisha cidiila
aci cijima.

27 Nenku, kaa, bayiishi ne bantu baa mu nyungulukilu awu,
bavwa badila myadi basengeleela ne babafikisha ku diitaba ne:
“Sakidilaayi kwoko diloolo dikwabo nansha dimwe anyi abidi,”
benzeja bakookeshi baa cimenga.

28 Tweétu kuumuka aku e kuya ku Puerto Rico. Aku kadi ke
twétu kupeta bucimunyi bunene, bubandile, ne bantu binunu
kuvudija ku binunu btile too ne mu njila, mu mushindu wa
ne baakacinka ne mmisuuka ya mushinga mukole mitwe ku
binunu makumi anaayi yakalwa kudi Mukalenge Yesu. Nenku
patukaavwa tuumuka, ndi ntekemena ne ndi. . .ndi mufwanyine
kwamba cyo0ci eci ngambila ekeleeziya wanyi méme, kadi ncyéna

mufwanyine kucyamba munkaci mwa bantu to, mwaba udi
bantu beetu twétu kabayipu, bwalu mbafwanyine kucimona
mushindu mubi. Kadi nyewu ndi ne dina dya nzuji mwine awu pa
kabeji mwab’ewu, yéye mene uvwa mwenze muyiiki patukaavwa
tuumuka, ndi naadi mwab’ewu mene, dyende yéye ne a beena
dyende.

29 Nenku méme...Yéye awu—yéye awu kwamba ne: “Tudi
bapetepete bunéme mu cidiila emu ku dyakidila dya bambi
bashiileshiilangane.” Yéyeé ne: “Padi Mukalenge Billy Graham
muumuke mu cimenga emu ki nkwanji kupita matuku ablngi
to,” yéye ne, “tuvwa bapete di—disangisha dya butumbi,” ke
yéye ne, “kadi Billy Graham mmututwadile Evanjeeliyo anu
umweumwe wa bwena utukaadi bumvumvwe awu.” Yéye ne:
“Pashiishe twétu kupeta bunéme ku dyakidila dya Mukalenge
Roberts mu cidiila emu,” yéye ne, “nenku Mukalenge Roberts
kutwenzelaye disangisha dinene dya matuku asatu. Kadi,”
ke yéye awu, “mfranga itudi batuule ku nzubu wa cilaala-
beenyi ke idi mipite cipidi,” yéye ne: “nyawu mutushiile ndola
binunu makumi asatu ne bitaanu bwa matuku asatu awu,
bya kushaalabo kufuta ku nzubu wa cilaala-beenyi.” Yéye ne:
“Pashiishe Mukalenge Osborn uvwa mwaba ewu, yéye mene
mwikale musadidi munene wa Kilisto. Kadi,” yéye ne, “paalu
Mukalenge Osborn kuumuka, bantu kadi kuteketa mu maboko,”
yéye ne, “kwenzabi anu bu ne bintu biine byénso mbiye.”

30 “Kadi,” mwambiye, “twamonu mu bushuwa bwa bwalu mu
edi disangisha ne kakucivwa kabidi bantu biine pa cibumba cya
ku cyambilu bavwa Mwaneetu Branham ne cya kusambidila to.
Kadi,” mwaluye kwamba, “paanyima paa masangisha mamane
kujika, tuvwa twangulangana ne makalu a bikalaba a kale
ne makombo ne bintu byénsd naka tuuja tuuminy6 tente, mu
mwaba uvwa bateeleji awu.” Yéye ne: “Bwa ewu musangu
kacivwa mmuntu to, civwa n’Nzambi mulwe kutwendela,”
wamba nanku awu.

31 Mvwa méme ngamba ne: “Kanweyemenyi masambila aanyi
méme to; kadi masambila enu nwénu awu, tentekelanganaayi
byanza nwénu nkaayeenu.” Nenku bavwa mwa kufikisha
bantu dikumi ne babidi anyi makumi abidi ne banaayi ku
cyambilu, nenku, pavwa dijingulula dya meeji dikutuka, bantu
bavwa bafwe anu mu dyela dya mbila mikole. Twétu tuvwa
bakasombele mu nzubu wa cilaala-beenyi wa mushaadile, nenku
twétu kufuta mfranga yonso ivwa ikengela kufuta ne yonso ya
ditambakana mu mashinyi, badifucilebi twétu nkaayeetu.

32 Nweénu aba mbavwa bambulwishe bwa kwenza ciine aci,
nwénu biine, ku byadiikumi byenu binutu nuntumina abi. By6bi
abi mbidi byenze bwalu abu. Nenku ndi muswe bwa numanye
ne, mu biine byénso abi, nudi mwomo ne cyenu peenu cinudi
benze. Nenku mu dituku dinene dya butumbi dilwalwa, Nzambi

neanupe matapishi bwa cydci aci. Nudi numona, kabivwa
bikengela anu bwa nwénu. . .

33 Muntu yéye mudiyiile mukenze cintu kampanda, nenku,
nudi numona’s, padi muntu awu uumuka, badi beela meeji
ne: “Byatutekeshi mu maboko be, Nzambi watushiyi.” Nzambi
kéna unushiyaku to. Yéye udi anu neenu misangu yénso. Nudi
numona, nnwénu badifile mu cintu anu mudi né nganyi né
nganyi, anyi mudi muntu mukwabo yonsd ewu. Nzambi udi
mwa kukwata mudimu ne muntu bwa mudimu kampanda wa
bwambi, kadi aci kacyena cyumvwija ne muntu awu weénji
ne bukenji kampanda pa Nzambi nansha. Ndiitabuuja dyenu
nwénu biine mu Nzambi.

3¢ Nenku bavwa bapatuka baya kwoko aku mu tushinyi
tukese twa kale twa dipuusa twikale ne tukata, tuvwabo
bangata bu mudi tukata twa tushinyi twa bana, nenku—nenku
benza dibaya, balaadikapu bantu ne babapuusa bababweja
munda. Nenku paanyima pa masangisha mamane kujika, cipalu
cyonso cya manaya aci civwa cishaala munda mutupu, nenku
bavwa mwa kulwa ne mashinyi a cisemuna benda bangula
tuumatempu tukese twa kale ne nkwasa minene ya kale, ne
makombo ne tulaalu twa dibunya ne malaalu, myaba mine idibo
bajuuke baye babishiye ayi, bwalu Bwikadi bwa Mukalenge
buvwamu. Ke cyetu citutu baswe kumona ncyaci. Diba adi
muntu yéye mmuumushiibwe mu cyalu, Nzambi Yéye ngudi
wenda wendakana.

35 Pandi mwalukile apa, bidi anu bwa kukwacisha mpindyewu
mu dinda emu, néngakulé munda mwa tusunsa ndambu. Nenku
mvwa mulombe nsongalume bwa kayipatulu mukaba wa méyi
nansha. Munda mwa matuku asatu ndi mudyénzeje ne mwanyi
mwonso bwa kwela meeji ne: “Néngakule pa cinyi?” Nenku
mu dinda emu, kumpala kwa méme kuumuka, mvwa mimvwe
mu mwoyi wanyi didimwija dya kwambila ekeleeziya ne disu
dikolesha. Nenku ngdbambidi ne: “Angataayi mukaba wa méyi,
kadi kanuyipatulu bwa kuyisumbisha nansha.”

36 Kadi kumpala kwa twétu kwenza cybci eci, ndi njinga
kunupa kaabujaadiki kakese cyanaana, bwa kaanwenzelaku
bimpe. Nkangenzele méme ewu bimpe. Tuvwa baye mu lwendu
lwa diloba lwa matuku asatu, L.eo ne Gene ne mémeé mwine, ne
mwanaanyi wa balume Billy Paul ne mukajende, kwa mulunda
wanyi kampanda utu ulwalwalwa ku tabernacle eku, ufumina
lwa ku Géorgie kwaka. Nenku b6bo kuya neetu mu cisense
kampanda, ncyéna anu mumanye mpindyewu ne kuvwa nkweépi
kwinaaku to, pabwipi ne Okeechobee anyi cintu bu nanku
awu, ncyéna mumanye dina didi ba-Indiens baa ku Seminole
bakwinyike to. Kadi, nansha nanku, tuvwa benze miles yablingl
bwa kukufuma.

37 Nenku Mwaneetu Evans mwine ewu, mwanaabo wa balume
utu ngenzampeekaatu. Cibi utu mulobi wa kalandaamuseénga,
nenku uvwa mwalukile mu bisense abi kukaadi ndambu wa
ngondo. Nenku badi ne nyoka udibo babiikila ne “nkanga wa mu
buloba.” Nenku nkanga wa mu buloba awu kumusumaye, nenku
yéye wakapanduka bwoya mu cibaala. Mukolo kumuulawu,
nenku kuyabo nende ku bangangabuka e kumutwabo nshingi.
Bintu abi bitu bishipangana. Nenku batu kabidi ne nyoka
ya cottonmouth, moccasin, blingl cyanaana kwine kuntwaku,
cottonmouth, moccasin, ne ngandu ya bule too ne bwa makasa
makumi abidi [metres asambombo].

38 Nenku patuvwa munkaci mwa kuloba kwine kuntwaku,
mémeé kukwata mushipa wa nkalashi munene wa dikema.
Kaa, civwa dituku dinene dya dikema dya—dya dipicisha dya
kapeepe. Nenku uvwa munene bikole mu mushindu wa nciyi
mwa kumutupula mu mayi amu to, ke yéyeé kwolola anu
ndobo kadi kuyaye, anyi twdmbe ne yéye kupandukaye. Nenku
twétu kukwata mishipa ya nkalashi yablingi, too ne ya bujitu
bwa livres de poids lukama makumi ataanu [kil6 makumi
asambombo ne mwandamukulu] ya nkalashi ya minene. Nenku
yOyl miine ayi, imwe ya ku y6yl ivwa ne bujitu bwa livres de
poids mivule, ne kuumukila ku res de poids inaayi [kil6 1,8] too
neku mwamutekete [kil6 3,1], mwandamukulu [kil6 3,6]. Nenku
ke méme kukwata wa munene ewu, cibi kumpandukaye.

39 Nenku méme kupingaja ndobo mu mayi, nenku méme—
méme kukwata wa cyanaana, wa bujitu bwipacila livres de
poids isambobo [kil6 mitwe ku isatu], mwandamutekete [kilo
isatu]. Nenku mvwa ne mukoolo wa ndobo muleemule uvwa
ukengela anu wéwe mwimanyike kuulu kwa mabeji a mbata.
Nenku Mwaneetu Evans uvwa ne. . . Tuvwa babole bolebole bwa
kutamba kwendela mu mayi, bwalu’s bidi anu bisense kacya
byangatangana. Nenku yéye uvwa mukopole bilatu mubunye
ne mupanu ku mikolo, nenku mukasombele mwaba wa mime,
bwa bilamba byende kuumabi kwdko. Nenku ke yéye kumona
mushipa munene awu mwikale wenda udikokela lwa mu bisoosa,
ne méme paanyi ngenda ngendela mu mayl mutangile kuvwawu
aku. Ke yéye ne: “Anji indila kakese, Mwaneetu Branham,
méme nénkukwacilewu.” Yéye kukuya lubilu. Nenku méme
nkaavwa muwukoke, ngela meeji ne mushipa awu ukaavwa
mumane anu kufwa mwine, mwikale mushaale mulelemine mu
mabeji. Ke kuyaye lubilu bwa kuwambula. Nenku, mmwenze
anu uwambula, kadi kushiyaye diyi dikole, ke yéye udi walukila
ewu. Nyoka wa nkanga nguvwa mumusume.

40 Nenku tweétu kutangila mwaba mwine awu, nyawu pavwa
masoso a ménu a nyoka mu dikasa dyende mu mwaba mwine
uvwa nyoka wa nkanga mumusumine awu, nenku biikale
bimusaama bikole be mu mushindu wa ne binsonji bikaavwa
bimutengebele mu mésu. Kwambaye ne, uvwa muumvwe anu

ne mifuba yende ivwa yenda ikwata tuneke. Nenku ke twétu
abo mwaba awu, kule ku ntanta wa miles blingi cyanaana mu
cisense aci. Yéye mwine wa bwalu muntu munene wa katumbi
kayi dyambula. Nenku padi nyoka ukusuma, mu tusunsa tukesee
wéwe’s udi usaama bikole bya dikema ushaala anu lufu apa
mwoyi apa. Nenku Leo uvwa mwimane mwaba awu. Ke
cintu kampanda kumvwilaci mu meeji ne: “Wéwe’s ucidi anu
Nzambi!” Nenku pavwaye mudikwate ku dikasa mwikale kacya
wakwata bikole apu, nenku masoso manene abidi a ménu muvwa
nyoka awu wa nkanga mumukwacile amu, méme kutenteka
byanza byanyi pa mwine mwaba awu kwamba ne: “Mukalenge,
mbafunde mu Diyi Dyebe ne: ‘Nebadyate mitu ya nyoka ne
tuminyiminyi, cintu nansha cimwe kacyakubenzelaku bwalu to
nansha bishi.’” Nenku anu pa diba adi mene, kusaama kwonso
kujikaku mu dikasa dyende. Kuvwalaye bilatu kadi kulobaye
dituku adi dijima.

41 Twétu kwalukila kumbelu diloolo adi kadi kulondelangana
bwalu abu, ke bantu ne: “Mbimpe nuyaayi anu kwa ngangabuka
kampanda.”

42 Ke yéye ne: “Piikala Nzambi mundame too ne diba edi, Yéye
ke wankuba bwa citupa cya njila cidi cishaale.” Twétu kuloba
munda mwa matuku asatu, kakuyiku kantu nansha kakese kaa
katacisha to.

43 Nzambi ucidi anu Nzambi. Yéye utu ushaala mulamate ku
mulayi wonso. Nenku mu mudimu wanyi wénsd wa bwambi
ewu, ke musangu wa nzanzanza ngwawu Undli mumoneku
paanyi Nzambi mubwele mu cyalu pa bidi bitangila nyoka
musumangane, bwalu civwa mmusangu wa nzanzanza Gmvwaku
paanyi mupete mpunga bwa kusambidila muntu bamusume
kudi nyoka. Aci cidi cikumanyisha anu ne, Yéyeé utu washaala
mulamate ku milayi Yende yonso, ne Méyi Ende atu mimpeé ne
malelela. Amen.

4  Nwavulukaayi masangisha a diloolo edi ne a mu diisatu
dilwalwa edi. Nenku nwéasambidilaayiki muntu kampanda
mpindyewu udi ne dijinga dya menemene dya kumusambidilabo,
ke méme mwine ewu. Nenku, nwavulukaayi, nwiya kabwelaayi
mu disangisha dya Mwaneetu Roberts paalwaye kudyenzela mu
cimenga emu, nenku nwamwelaayi myoyi mimutumina kudi
beena tabernacle.

45 Kumpala kwa twétu kubala Mifundu, ndi—ndi njinga bwa
tujuukilaayiku kuulu bwa kasunsa kamwe cyanaana. Nenku,
kabayi bimba mijiki to, twimbaayi katupa kamwe anyi tubidi
twa muyenga ewu wa kale wa butumbi wa ekeleeziya ewu
ne: “Diitabuuja Dyanyi Nditangile K0di.” Mbimpe, muntu
ne muntu adisangeku naanyi mpindyewu, nenku tuwimbaayi.
Nenku kwikadi utuma meeji ku mushindu Gdi wimba to, imba

anu naka bwa butumbi bwa Nzambi. Udi mwa kututuminawu
anyi, Mwaneetu Neville?
Diitabuuja dyanyi nditangile Kdji,
Weéwe Mwana wa Mukooko wa ku Kalvariyo,
Musungidi wa kudi Nzambi;
Mpindyewu ngumvwileku pandi nsambila apa,
Umusha dipiila dyanyi dyonso,
Eyi, anyishaku bwa kuumukila ku leelu ewu
Méme yonso ngikale anu Webe!

Pandi ngendela mu nyongolo wa midima wa
njila mibwelakane wa panwapa apa,

Ne padi lutatu lupaasalala lunnyungulukila,

Wéwe ikala Mulombodi wanyi;

Tumina midima diyi bwa yandamuke muunya,

Kupula kanyinganyinga, ne bwowa,

Kundekediku mpambuka

Nya kule ne luseke Lwebe nansha.

46 Ne mitu yetu miinyika, ndi njinga kubala mu mifundu ya
cijila ya Bible, Maataayi Munsantu, nshapita wa 7, mvensa wa
13 ne wa 14. Nenku Mukalenge anyisheku asakidile mabenesha
Ende mabanjike patudi tuWubala apa.

Bwelelaayi ku mushiku wa mbelu mubumbakane:
bwalu mushiku wa mbelu mmubaaluluke, ne njila
mmuwalabale, udi ufila ku kabutu, ne kudi baabingi badi
babwelelaku.

Bwalu mushiku wa mbelu mmubumbakane, ne njila
mmubulakane, udi ufila ku mwoyi, ne bakese menemene
ke badi bamupeta.

47 Tusambilaayi. Eyi Nzambi wa yaaya, Wéwe wakabiisha
Mukalenge Yesu ku lufu ne kumupatula mu lukita, ne nyewu
watuleejiYe mu dinda emu bu Mulambu udi ne mwoyi,
nyewu tuKulambula cyakabidi myoyi yetu ne didipwekesha
dyonso, biikale twela meeji ne Wéwe ngudi mufwanyine
kutucyukaku. Patucivwa twétt aba bangenzampekaatu, bafwe
mu mpekaatu ne matomboka, Wéwe utumine Mwana Webe
umwepele mulela, mwenza mu mmwenekelu wa mubidi wa
mpekaatu, bwa kulwaYe mulambu wa kujimija naawu mpekaatu
yetu, bwa Yéye uvwa kayi mwenze bwalu awu, mu kukengela
kwa bapiile, wamona mwa kutupungisha ne kutupingaja mu
dyumvwangana.

48 Nenku, Eyi Nzambi wa yaaya, kwoko kwikale mpekaatu
munkaci mwetu mu dinda emu, cintu kampanda cya cifwanyine
kupangisha Nyuma Mwimpe bwa kutwala Mukenji wa Nzambi
kudi mwoyi wa muntu ne muntu wa kutudi, nyewu tulomba,
mu didipwekesha dyonso, Mukalenge, bwa utufwile luse ku
matomboka etu. Utukezule ku Mashi a Mukalenge Yesu. Yéye. . .
Tudi bamanye, munda mwetu twétlu biine ne, katwena ne citudi

mene, nenku tudi tutonda ne katwena ne citudi mene. Kadi
Wéwe ngudi wa cijila, Wéwe ngudi mwena lulamatu, Wéwe
ngudi mwakane, Wéwe ngudi Mushimi mwine wa luse. Nenku
nyewu tulwa kwoko aku twenda tukalaba mu didipwekesha
leelu ewu, bu misuuka idi ne kanyinganyinga. Bu mudi bujaadiki
mbwebu bwafumu ku difidiibwa, bwa ku Jamaique ne bwa ku
Puerto Rico, klidi Wéwe mwenze byenzedi binene, Eyi Nzambi
wa yaaya, cidi ncimanyinu cya dilwa dyaYéye Mwakane awu.

49 Mushindu mwine Gdi Wéwe musungile Mwaneetu Evans ku
meénu a lulengu lwa nyoka wawa, bwalu yéye uvwa mwena
kwitabuuja, ne Méyi Ebe atu misangu yonso anu malelela.
Mpindyewu, Mukalenge, tusungilaku ku ménu a lufu mu dinda
emu, adi mwena lukuna mutusume mutushiile ne lulengu.
Anyishaku bwa bwanga Bwebe bwa dyondopa, mu dinda emu,
Mukalenge, bubwelakanangane ne nyuma yetu ne butukezule ku
bubi bwonso. Ondopa masaama a mibidi ya musunya eyi idibo
bacibwile panshi kudi makole a mwena lukuna. Ewu yénso udi
mu Bwikadi bwa Nzambi, swaku ondopiibwe.

50  Akuldku neetu mpindyewu ku Diyi Dyebe difunda,
Mukalenge. Bu mindi nciyi mumanye ciine cya kwamba to,
kadi Wéwe nngwatupetelaci. Nanku Utudimwijeku, Mukalenge,
ne utulongolole ku Dilwa Dyebe. Bwalu tudi tulomba nunku mu
Dina dya Yesu ne bwa bwalu Bwende. Amen.

51 Meéme ewu ntu anu ndwa pashiishe misangu yénso, mbwalu
mvwa mwanji kwindila bwa mpindyewu. Nenku kalaasa kaa
dyalumingu, ngela meeji ne, kakaadi kapatuke. Kadi kudi cintu
kampanda pa bwalu ebu ne, pantu ngalukila kumbelu ntu
ndyumvwa anu ne ndi ne diba dyablingi be. Nudi bamanye ne,
tutu anu mu dilwijakaja dikole be, twamb’eku twamb’eku. Pa
nanku, netwikale anu ne cya kwitabuuja Nzambi.

52 Mukalenge wetu nguvwa ufila didimwija edi dya disu
dikolesha kudi bantu baa lukongo Lwende, bantu biine bavwa
batendeleedi baa dikema abo. Nenku Yéye ne: “Mushiku wa
mbelu mmubumbakane, ne njila mmubulakane, udi ufila ku
Mwoyi, ne nekwikale bantu bakese menemene baaMupeta.”
Mpindyewu, kabivwa ne mbwalu kabavwa batendeleedi to.
Bavwa batendeleedi baa dikema. Nenku bwalu bakaavwa
beeyemene ekeleeziya ne twitabaayi kampanda ne mangumba,
ne bu mukaavwabo biitabuuje Nzambi (too ne mu cipidi
kampanda), bavwa beela meeji ne maalu 6nso avwa bimpe. Kadi
Yéye uvwa ubambila ne anu bakese menemene mbaabwelamu.

53 Nenku ndi munkaci mwa didikonka mu dinda emu ne
ncyéna mufwanyine kufwanyikija lukongo lwine alu ne elu
lukongo. Nudi numona’s, kuvwa nkundekeelu kwa cipungu
cya beena Yuda, nenku Yéye mwikale ubapingaja meeji ku
nkongo mishiileshiilangane ne ku ndekeelu mishiileshiilangane
ya nkongo mishiileshiilangane, mwikale ubambila muvwa cintu

mene cikaavwa cyenzeke mu bipungu bikaavwa bidyanjidile
ciikale munkaci mwa dyenzeka bobo batangile. Cibi b6ébo
biikale bapanga kucijingulula. Nenku twénji tumonaayi bimwe
bya ku bintu biine bivwaYe wamba abi.

5 Bobo, cileejilu, kabavwa mwa kwitabuujaku ne Nzambi
uvwa munda mwa Muntu awu to. Cyo0ci aci ke civwa cipumbishi
cinene menemene civwa cikengela bwa b6bo kucimuna, cya Yéye
mwikale Muntu kadi uDivwija Nzambi. B6bo kabavwaku mwa
kuumvwa ne mmushindu kaayi uvwa Nzambi mwa kusombela
mu mubidi wa buntu to. Paabi mu bikondo byonso, misangu
yonsd, Nzambi utu ukaadi musombelesombele mu muntu.
Muntu utu cyamu cya mudimu cya Nzambi. Mu lukongo ne
lukongo 1lwonsd elu, Nzambi utu wakula ne bantu Bende ku
mishiku ya buntu. Utu anu usungula muntu kampanda anyi
cintu kampanda cya Yéye kukwata naaci mudimu.

55 Nenku Wakabateelela, bu cilendwishi cinene, wakula bwa
Abraham. Yéye kwamba, ubambila ne: “Panwikala nudyamba
munudi ‘bana baa Abraham, Abraham ‘taatu wenu’ mwine
awu, s'wakamona dituku Dyanyi yéye kudisankidila. Abraham,
muprofeta awu.” Kakuyi mpata to Yesu uvwa ubambila
mukaavwaYe mubajaadikile ne Yéye ke Maasiya, bwalu
cimanyinu cya Maasiya civwa cyenda ciMulonda. Ne bikaavwa
byenzekenzeke mushindu awu mu lukongo ne lukongo 1wénso,
mbwena kwamba ne, cimanyinu cya Maasiya. Kadi nansha
nanku bu muvwaYe uDivwija Nzambi, Maasiya Yéye mwine,
civwa cibalendwisha. Kabavwaku mwa kucyumvwa nansha.

5 Mpindyewu, Abraham (mwine uvwabo babiikila bu taatu
wabo awu) paakatuutakeenaye ne Nzambi, Yéye uvwa kabidi mu
mubidi, bwalu Wakadya munyinyi wa kéna kaa ngombe, kudya
dyampa dya bukula bwa nseke, ne kunwa mabeele, ne manteka,
Abraham mutangile, pende Yéyé mwikale Nzambi. Abraham
wakaMujingulula, Nzambi, ne wakaMubiikila ne “Elohim,”
mbwena kwamba ne Yehowah wa Bukole bwonso. Muntu
muvwale bilamba, ne lupwishi pa Mubidi Wende, musombe
mwinshi mwa muci, bwa dileji, udya munyinyi unwa mabeele.
Nenku beena Yuda baakane ne bakwate mashika abu, baa
mwoyi wa cikisu, badisu, kabayiku mwa kuMwitabuuja ne
uvwa Mwéana wa Nzambi to, cibi babiikila anu Abraham bu
taatu wabo. Nenku Yéye uvwa ubaleeja ne Yéye uvwa munkaci
mwa dyenza bintu byobil bimwebimwe abi, mu mubidi Wende,
byakenza Nzambi mu mubidi mukwabo paakatuutakeenaYe ne
taatu wabo mwine awu, Abraham. Abraham yéye wakiitabuuja
cyo6ci aci. Kadi bobo kabayiku mwa kuciitabuuja to.

57 Nudi numona, pavwa Abraham musombe mwinshi mwa
ntenta wende bu mukaavwaye mumane kwenza disungula, ne
disungula adi nditeekiibwe kumpala kwa muntu ne muntu
udi mulediibwe pa buloba ebu. Muci wa maalu mimpe ne
maalu mabi mmuteekiibwe kumpala kwa muntu ne muntu.

Nenku Lota, mwana wa mwanaabo, balami baabo baa bimuna
kubangabo kukokangana bwa malaba; Abraham, bu muvwaye
muntu wa maalu malulame, kubambilaye ne: “Kakwikadi
makokyanganyi munkaci mwetu to. Nwénu sungulaayi anu
wenu njila wa diya.” Kaaba aku katu kalwa mu nsombelu wa
mwena kwitabuuja yonso. Ne kadi kumpala kwebe mu dinda
emu, ne kadi kumpala kwanyi paanyi.

58  Lota kavwa mwele meeji ne neatwe cimpinga to, kadi
wakaya wenda wabakaja mésu mutangile ku Sodoma kuvwa
maalu miikale mapeepele. Kutu misangu yablngi itutu tutangila
ku njila udi mupeepele. “Néndamate ku ekeleeziya kampanda
anyi kansanga ewu, ne, udi umona’s, muntu kaakwambaku cintu
ciikale cibengangana nende nansha, bwalu ke ekeleeziya udi
mutambe bunene bwa mu cimenga.” Njila mupeepele! Misangu
yablngi tutu twenza cyoci aci, peetu’s, bitkale mu ntupakanyi!

5%  Wavuluka ne, wéwe ulonda Kilisto, nebakukine kudi bantu,
bwalu aba bénso badi ne nsombelu wa difwana dya Nzambi mu
Kilisto Yesu nebapete dikengeshiibwa. Nenku wéwe ulwa kudi
Kilisto, kwakulwila mu ekeleeziya kampanda anyi dingumba
kampanda to, anyi mu twitabaayi kampanda. Neulwile ku
Mashi, ke museéest umwepele bwa kubwelamu awu. Ne kwéna
mwa kulwamu ne minga muntu to, neulwe nkaayeebe ne
newimanyine pa ditonda dyebe wéweé mwine ne pa diitabuuja
dyebe wéwe mwine. Kwakubwelamu mubande paanyima paa
mpaasata, anyi pa diitabuuja dya mamweébe to. Neulwe bu
muntu nkaaya paudi ulwa kudi Nzambi! Ne misangu yablngi
tutu twenza masungula makutakane a nanku awu.

60  Amba tung bu Lota, paakamonaye maalu 06nso
mapeepele...? Yéye wakamona kuvwa mfranga yablngl ne
dimanyika dyablngi, bwalu uvwa mwa kwikala mwenyi, ne
muntu wa meeji matwe, mulonge tulaasa, dilonga nsombelu
diyiila ne panshi, nenku uvwa mwa kwikala wenza bimwe bintu
cibi mulame ntendeleelu wende. Waka mundamunda ne: “Ndi
ne diitabuuja mu Nzambi, pa nanku némpwekeé anu mu Sodoma
mwine amu ne méme—méme némpete mfranga mikwabo ya
pamutu, nenku nénshaalé muntu munene, pamwépa muyiishi
wa ukemeshangana.” Udi umona’s, udi ne disungula dya wéwe
kwenza.

61 Ne beena kwitabuuja badi ne disungula dya kwenza.
“Néempweke ku ekeleeziya kampanda wawa. Kaa, bantu bénso
mu cimenga’s badi beela meeji ne ke udi mutambe bwimpe!
Mona’s, mulombodi wa cimenga’s ngwa mu mwine ekeleeziya
ewu.” Mpindyewu, yéye awu mmufwanyine kwikala wa mu
ekeleeziya udi mwimpe bushuwa, kadi’s bidi bikengela wéwe
kukosa cilumbu cya ekeleeziya mwine awu ne bantu badimu
ku Mifundu. Misangu mikwabo bébo abo batu bayamu bwalu
mmushindu wa kumanyikabo, ba—bantu bavwale mvwadilu wa
kapelu biikale baya mu myaba kampanda. Nenku ke pop0o apu

patutu twenzela ci—cilema cya njiwu. Mpindyewu tangilaayi
eci nunku.

62 Nenku Abraham, cintu cimwepele civwaye mwa kwenza
nkwangata disungula diibidi adi. Ne misangu mikwabo
disungula diibidi ditu dimpe kutamba dya kumpala, piikaladi
dyangaciibwe mushindu awu. Tangilaayi bimpe, abidi mmale
asatu mmipi, Lota paakamonaye cimenga cinene aci apu,
kaakamona mukajende wandamuka dibwe dya mukele to,
nansha nanku, kaakamona kapya koosha cimenga aci to. Kadi
Abraham yéye wakalonda njila wa banyaabanya badyombola
baa Mukalenge. Wakashaala yéye mu myaba ya cipeela.

63 Nenku, nansha nanku, anji amba ting bu Sarah mwambe
ne. . .Mpindyewu vulukaayi ne, Sarah ke mukaji uvwa mwimpe
kwist kutamba bénso baa mu ditunga adi. Kakuvwa mukaji
mwimpe kwisu bu Sarah to. Muntu yonso, pavwaye anu
umumona, uvwa anu uumvwa dinanga dimujuuka bwende
yéye. Mpindyewu, s’bivwa anu bipeepele bwa Sarah kwenzaye
disungula dya mushindu awu. Kadi yéye wakasungula bwa
kushaala ne Abraham.

6¢ Kaa, nwénu bakaji, kanulekedi dyabulu unufofomija to, mu
kwikala bamanyike ne mu kuya kadilamika ku cikampanda ne
cikansanga. Nwénu shaalaayi ne Kilisto! Bwalu, diba dikaadi
pabwipi, kabutu kanene kadi kumpala eku, kabi katambe kaa
Sodoma ne Gomola, bwa ditunga edi. Kaa Sodoma ne Gomola
kakaakumweka bu cintu kumpala kwa kéko aku to.

65  Mpindyewu, paakalonda Abraham njila wakamupabo kudi
Nzambi apu, ne paakangate citupa cya buloba civwa cylime, yéye
kaakatantaku to. Kadi nansha nanku yéyé uvwa mumanye cintu
cimwepele eci ne, uvwa usadila Nzambi ne uvwa mwitabuuje
Nzambi.

66  Ke dinga dituku kulwaku bantu balume basatu, lupwishi
pambidi ponso biikale bacyoke, nenku Abraham kubumvwila
luse, kwambaye ne: “Vwilaayi apa nwanji nusombeku katanci
kakese cyanaana mwinshi mwa muci wa nsanga ewu.” Nenku
pavwaye mwimane mwaba awu mwikale uyiikilangana naabo
apu, kujingululaye ne kabavwa bantu beetu ba patupu aba to.
Ku cyabo cyakwidi, bavwa bashiilangane. Nenku Abraham kuya
kushipa kana kaa ngombe ne kukalongololaye, ne kwambilaye
Sarah bwa kwenza dyampa ne kudilongolola bwa kubapa
cyakudya.

67  Mpindyewu vulukaayi ne, babidi baabo bavwa Banjelo,
Banjelo mu mubidi wa buntu, ne umwe wabo uvwa Nzambi Yéye
mwine. Nenku Yéye uvwa Nzambi awu uvwa mukome nyima
Wende ku ntenta.

68 Nenku Sarah yéye uvwa mushaale mu ntenta. Méme ntu
muswe kumona mukaji ulama kaaba kende mushindu awu, kayi
upatuka wambila bayende cya dyenza, ne diba dyonso didi

muntu kampanda ulwa to. Kadi yéye uvwa mushaale mu ntenta.
Kakuyi mpata to, pamwépa uvwa mwikale usukula malongo
anyi wenza cintu kampanda.

69 Nenku Yéye uvwa Nzambi Ewu, Yéyé uvwa anu wenza
kukenzakana kutangila lwa ku Sodoma, nenku Yéye kubambila
civwaYe ujinga kwenza. Nenku Banjelo babidi abo kupwekabo
muntwamu bwa kuyiishabo Evanjeeliyo. Kadi Umwepele
wakashaala paanyima, ke Yéyé mwine awu uvwa Nzambi,
nenku Yéye ne: “Méme ncyakusokoka Abraham minsokontu indi
mumanye to, bwalu yéye ngwikala mupyanyi wa buloba.”

70 Kaa, tudi ne bukenji mu dinda emu, nwénu ekeleeziya,
bwa kumanya minsokontu ya Dilwa dya Mukalenge. Bwalu:
“Dyakalenga ndya bafidi baa ditalala, nebababiikile ne mbana
baa Nzambi. Dyakalenga ndya aba badi ne nzala ne nyoota,
bbdbo nebuujiibwe tente. Dyakalenga ndya aba badi bakezuke
mu mwoyi, bwalu bobo nebamone Nzambi. Dyakalenga ndya
aba badi bapole, bwalu nebapyane buloba.” Nenku, piikala
ekeleeziya wa Nzambi udi ne mwoyi ne cya kupyana buloba,
kakwena minsokontu mimusokoka nansha.

1 “Bybnso bidi Taatu muNgambile, nyawu Nganwambidi,”
mwakamba Yesu. Cibi bobo kabayi anu mwa kuMwitabuuja to.

2 Pa nanku mu matuku a Abraham, pavwaYe ubapingaja
meeji kwoko aku, kwambaYe muvwa Abraham uyiikilangana
ne Mwanjelo, ne Yéye mwikale mukome nyima ku ntenta, ke
kwambilaYe Abraham ne Yéye nealwe kumusamba ne mwéana.
Nenku Sarah, mu ntenta, kutapaye kaseku. Ke Yéye kwamba ne:
“Sarah waseki bwa cinyi?” CivwaYe uleeja aci ncinyi? “Sarah
waseki bwa cinyi?” Kuvwa mméba makese menemene kumpala
kwa kabutu, paakenzeka cyoci aci. Pabwipi menemene kumpala
kwa kabutu, kapya aku kaakapona kafumina mu maulu ne
kaakoosha kushidisha cimenga aci, nenku cimanyinu aci ke
cyakenjiibwa.

3 Ke Yesu kwamba ne: “Nudi bapange be,” wambila
balongeshanganyi banene baa bunzambi, wambila cisamba
ciine cya batendeleedi muvwa miliyé ya bantu biikale beena
kwitabuuja. Yéye ne: “Nudi bapange be, kanuyi bamanye
nansha Mifundu nansha Bukole bwa Nzambi.” Wambila
lukongo lwa mushindu awu, lwa bantu balongeshiibwe bimpe,
bavwa bamanyi ne bakoleshila mu ekeleeziya. Pavwa mwana
ulediibwa, uvwa ushaala cintu cya ekeleeziya. Bivwa bikengela
wikale mwena Izaleele. Matuku mwandamukulu paanyima paa
dilediibwa dyebe, ditengudiibwa divwa dyenzeka, ne wéwe
mwine uvwa mwena Izaleele anu ku mbangilu mene aku. Ne
bwakwidi buvwa buumukila kudi beena Lewi, bobo mene
bavwa balongeshiibwe mu Mifundu munda mwa nkama ne
nkama ya bidimu. Kadi nansha nanku Yesu wakamba ne:
“Nudi nwenza cilema, kanuyi bamanye Mifundu to!” Bobo

bavwa bayimanyine mu mukanda wabo bébo wa malonga,
babimanyine ku tuteshisimu, babimanyine ku dilongela dyabo
b6bo dya maalu a Nzambi mu tulaasa. Kadi Yesu wakamba ne:
“Kanwena bamanye Cybcl aci nansha, Mifundu, nansha Bukole
bwa Nzambi kanwena babumanye to. Bu nwénu bamanye
Abraham, nuvwa mwa kwikala bammanye Méme. Bu nwénu
biikale bana baa Abraham, nuvwa mwa kwikala bammanye
Méme, bwalu Abraham mwine awu wakasanka paakamonaye
dituku Dyanyi, bwalu yéye wakadyanjila kumona dituku adi.
Pangaakiimana Mémeé ewu kumpala kwende cikondo ciine
aci, mu mubidi wa misunya, ne pangaakenza cyoci eci, yéye
wakajingulula ne m’Méme, ne wakaMbiikila ne ‘Elohim.” Kadi’s
ke Méme ewu ngenza cintu cimwecimwe aci kumpala kwenu,
kadi nuMbiikila ne ‘Beelezebula.””

“Kaa,” ke bobo abo ne, “twéti’s tudi ne taatu wetu
Abraham.”

“Nudi nubiikila Abraham ne ‘ntaatu’ wenu?”

74 Yéye ne: “Mona’s, twétl, twétu tudi bantu baa ekeleeziya.
Tudi ditunga dya batendeleedi. Tudi cisamba cinene. Tudi
cisamba cya Nzambi!”

Yesune: “Nwénu nudi dyabulu, ke tatwénu nyéye awu.”

5 Méme’s ndi mufwanyine kufwanyikija lukongo alu ne elu elu.
Leelu ewu, padiku bantu miliyé yetu ya bushuwa eyi biikale
badyamba mudibo beena Kilisto, cibi kabayi bamanye cintu
pa bidi bitangila Nzambi anu mudi Hottentot kayi mumanye
mwanu wa beena Ejipitu udi ulonda bwalu bwa mafuku cinunu
ne bumwe. Kudi balume ne bakaji leelu ewu, miliy6 yetu ya
bushuwa eyi biikale badyamba mudibo beena Kilisto, kabayi
bamanye diyi dikulu dya kumpala dya Bukole ne dibiika
Dyende dya ku lufu, ne kacya kabayiku balabule bwakane
Bwende. Kabayiku banji kuumvwa Bukole Bwende to. Mést abo
mmafofomija bwa kubengabo kumona Bulelela.

76 Yéye ne: “Nwénu nudi bampofo, balombodi baa bampofo.
Kabaaku-. . .ba...bampofo bobo biikale balombola bampofo,
boénso bwabo kabaakudishinda mu dijimba anyi?”

77 Pashiishe bobo kudyambidila mundamunda ne: “Twétli’s
tudi beena Kilisto. S’tudi beena kwitabuuja. Tudi beena
ekeleeziya ya mitambe kutumbuka idiku. Ba laabi beetu twétu’s
ke bamanyi badi batambe kulonga badiku.” Kadi nansha
nanku’s Yesu wakabambila muvwabo kabayi bamanye nansha
Mifundu.

8 Nudi numona mudi Nzambi musokoke bwalu abu beena
lungenyi ne beena meeji, cibi mubusokolwele bana badi baswe
kuyiila anyi? Kaa, Bukole bunene ne dibenga kwikala ne mikalu
bya Nzambi! Yéye’s mmwimpe kudi aba badi ne dijinga dya
kwenda balulame kumpala Kwende! Yéye kaakulaminyina cintu
nansha cimwe to.

" Ne pa kumona dituku didi ditunga dyetu, buloba bwetu,
binyanguke ne cintu cimwecimwe aci!

80 Yesu uvwa muswe kubalongolola mu mushindu mwimpe.
Bobo bavwa bamba ne: “Kaa, Abraham’s ke taatu wetu twétu.
Nenku netwikale mu Butumbi, nwénu kanuditacishi pa bwalu
abu to, bwalu tudi biitabuuje Nzambi. Tudi balongeshi baa
tulaasa tutumbuke, ne tudi biitabuuje Nzambi, ne twétt mbadi
balongesha cisamba cyetu. Kadi Wéwe peebe udi nganyi bwa
kulwa apa ne kaa—kaacimanyinu kakesee kaa kale kakayi mwa
kuumvwika kadi kuteeta bwa kukabiikila ne n’Nzambi? Wéwe
kwéna cinga cintu to anu Beelezebula.” Ke bwalu abu’s, b6bo
bavwa ne twitabaayi yabo ne mangumba abo.

Yesu kubambilaYe ne: “Nwénu nudi dyabulu.” Anji elaayi
meeji!
81  Nenku’s ndi mufwanyine kufwanyikija lukongo alu ne elu
elu, leelu utudi ne miliyé6 miikale idilamika ku ekeleeziya
ewu, tudi ne makumi a binunu. Nenku Nzambi upweka bwa
kusombela cyakabidi mu Ekeleeziya Wende, ne bwa kwenza
bintu bimwebimwe byakenzaYe kwaka abi, bwa kuDyenza
umweumwe awu makeelela, leelu, too ne kashidi. Nenku bantu
bacikoma nyima, ku musangu ne ku musangu, bamwe bacyenza
bwa biikale bamanyike, bamwe bwa kubenga kwenza disungula.
Badi bacyenzeja bantu ku bukole! Bikengela wénze disungula.
Kwéna mwa kushaala kuyi eku anyi eku nansha. Bikengela
wambe ne “eyo” anyi ne “to.” Kwakupatukaku mu ciibi
mwamwa mwikale muntu umweumwe Gvwa pawabwedi nansha.
Kwenaku mwa kwenza nanku to. Wéwe’s udi ne disungula dya
kwenza. Udyénze bwa Kilisto mu dinda emu.

82 B6bo bavwa badyelela meeji ne byonso bivwa bya ekeleeziya
nebisungidiibwe. Yesu kwamba ne: “Mushiku wa mbelu
mmubumbakane, ne njila mmubulakane, ne nekwikale anu
bakese menemene baamupeta.”

8 Anyishaayi nnudimwije mu dinda emu, nwénu ekeleeziya,
ikalaayi batalame. Aci cidi cyangata diba leelu ewu, mu
lukongo lwetu lwa bantu badi baakane mu bobo biine elu,
badikumbanyine mu bobo biine ne beena lubombo mutudi ne
mwoyi emu. Diba didi balume ne bakaji biimana kuulu mu
ekeleeziya ne mu bibasa, biikale bimba beelela Nzambi miyenga,
kadi bapatuka mu ekeleeziya awu bakanwa mfwanka, bakanwa
wiskil, baya mu dija dya maja, ne—ne biikale basomba nsombelu
wa bantu baa pa buloba, ne biikale benza mineku ya bundu,
ne ya busenji, cibi badibiikila anu mudibo “beena Kilisto.”
Padi balume ne bakaji mwa kuumuka ku cyambilu anyi mu
ekeleeziya, ne mu mwaba mene wa Bukole bwa dibiishiibwa
dya ku lufu, mwaba udi cimanyinu cya Maasiya cimwecimwe
aci cyenda cyendakana munkaci mwabo, cibi muntu kayi ulwa
cifukiibwa cipyacipya mu Kilisto to, kudi katanyi mwaba awu.

Padi bibejibeji mwa kutangalaja ciine aci; ne kuumukila ku
mwelelu wa mb{ too ne ku mukwabo mwelelu, citwa cyaluka,
kuumukila ku matunga a ku Nord kudi mayi andamuka mabwe
a mashika too ne ku bisuku ne meetu bya matunga adi ne
muunya mukole a ku Sud, Nzambi ucituma, cibi bantu bacikoma
anu nyima ku musangu ne ku musangu. Mwab’awu citudi mwa
kwamba ncinyi, citudi mwa kwenza ncinyi? Tudi tupingana
ku mifundu mwaba udiYe mwambe ne: “Mushiku wa mbelu
mmubumbakane, ne njila mmubulakane, nekwikale anu bakese
menemene baamupeta.”

8¢ Wakamba ne: “Bu mwakadibi mu matuku a Noa, ke
mwikalabi mu Dilwa dya Mwana wa muntu.” Teelejaayi ne, mu
matuku a Noa, buloba buvwa ne bantu blingi pamwe ne budiku
leelu ewu ebu. Mamanya abo bobo avwa mapite etu twétu aa.
Mbiibake mpingu minene ya sphinx ne nkita minenaanenaale
mileemile ya musaka ne benze bintu bitudi twétu aba
katuyiku mwa kwenza leelu ewu to. Bantu biikale batambidile,
banene, baa meeji matwe ngwengwengwe. Nenku vulukaayi ne,
mamanya adi amba leelu ewu ne: “Nkushaale kasunsa kamwe
bwa diba mundankulu kukumbanadi.” Nkushaale kasunsa
kamwe bwa diba kweladi ngonga wa diba dya bwalu kashondo.
Diba dikaadi diye bikole kupita mutudi twétu twela meeji.
Ndi ntekemena ne—ne dyeyemena ne Nyuma Mwimpe neabweje
cyoci eci mu ndondo wa mwoyi wa mwena kwitabuuja yoénso,
“bu mwakadibi mu matuku a Noa”!

85  Baakasungidiibwa mu matuku a Noa bavwa blingl munyi,
pa blngi buvwaku mu lwine lukongo alu? Mwandamukulu,
mwandamukulu pa miliyé yablingi. Yéye wakamba ne: “Ke
mwikalabi mu Dilwa dya Mwana wa muntu.”

86 “Ne bu mwakadibi mu matuku a Sodoma, ke mwikalabi
mu Dilwa dya Mwana wa muntu.” Pa bantu binunu makumi,
kwakasungidiibwa basatu.

87  Udi mufwanyine mwaba awu kungambila ne: “Muyiishi,
kadi udi wamba bishi bwa binunu by6nso biikala mwa
kulwa Nende abi?” Mpindyewu, mwaneetu, abu’s mbaa nkongo
yablngl misangisha pamwe.

88 Meéme’s nénkemeé bantu dikumi ne babidi bébo bapatuke
mu elu lukongo. “Mushiku wa mbelu mmubumbakane, ne
njila mmubulakane, ne nekwikale anu bakese menemene
baamupeta.”

89 Kaa, méme’s ndi mumanye ekeleeziya miine, cidibo bamba:
“Wéwe mufundishe dina mu mbuktu mushaale cidimba,
citkapanda, wakumbaji bwalu.” Kakwenaku Mufundu wa
mushindu awu nansha umwe to. Bintu byonso byobi bifundishe
ména mu mbukl amu, ne mu—mu ekeleeziya, s’'nekwikale
binunu bya miliyé kuvudija ku binunu bya miliyé6 kuvudija
ku binunu bya miliyd, byonso biikale mwa kubwela. Nenku

nyuma ya mishindu yonso’s neyiikalemu, mwaba awu Dyulu
nediikale mu ngiikadilu wa mushindu kaayi? Elaayibi meeji pa
bwine bwalu abu mpindyewu.

9  Bu mudi muntu kampanda mufwanyine kungambila ne:
“Mpindyewu indila kakese, Mwaneetu Branham. Kampanda,
méme’s mvwa muumvwe wakula mu myakulu, ndi mumanye ne
yéye neakumbane.”

91 Aci kacyena ciswa kwamba ne yéyeé neakumbane to. P6lo
mmwambe, mu Kolinto wa Kumudilu 13 ne: “Nansha méme
mwakule mu myakulu ya bantu ne ya banjelo, kadi nciyi ne
dinanga to, ndi cijengu.”

92 “Kaa, méme ngadkaya mu disangisha dya Kampanda. Kaa,
yéye kwenza byenzedi, binene bya bukole. Méme kumona
utabeeja bampofo.”

93  Nansha nanku’s mmufwanyine anu kwikala mujimine.
“Baablngi nebalwe kiNdi mu dituku adi bamba ne: ‘Mukalenge,
méme ewu ncyakayiishaku mu Dina Dyebe anyi, mwambe
ne biprofeta? Méme ewu, mu Dina Dyebe, ncyakiipataku
nyuma mibi anyi? Méme ewu, mu Dina Dyebe, ncyakenzaku
byenzedi bya bukole byablngi anyi?” Nedmbe ne: ‘Ngumukilaayi
apa, nwénu beena mudimu baa bubi, ncituku nansha
munumanye to.” “Mushiku wa mbelu mmubumbakane, ne
njila mmubulakane, ne nekwikale anu bakese menemene
baamupeta.”

9% Anyishaayi nnupeku ndambu wa macinka ikala mwa
kununyungisha mitu. Bilondeshile mamanya a bamunganga,
mu cimenga cya Chicago, bilondeshile makumi mafwanyikija
a bangangabuka, ne kudi mafu adibo batuula binunu makumi
asatu anu mu Chicago nkaayaamu, mu matuku makumi asatu,
bipeta bidi naabi bamunganga. Tumuma tukese ne manga
makwabo bya dituudisha naabi mafu bidibo banwa ebi, bidi
blingi kaayi?

9% Makumi mafwanyikija adi aleeja ne, mu Etats-Unis, mudi
bana balela baa mu masandi blingi bupite bwa bana badi balela
mu mabaka a cijila. Nutuku bamanye ne, Bible mmwambe
mu Dutelenoma 14.2 ne, bwa “mwana wa mu masandi, bivwa
bikengela bidimu nkama inaayi bwa cyoci aci kujikaci” anyi?
Bana baa bana baa bana baa bana baa bana baa yéye awu
kabeenaku mwa kwimana mu disangisha dya Mukalenge to,
munda mwa bidimu nkama inaayi, nkongo dikumi. Bidimu
makumi anaayi bwa lukongo lumwepele. Tatwénde wa tatwénde
wa tatwénde wa tatwénde wa tatwénde wa tatwénde wa
tatwénde wa tatwénde uvwa mwéana wa mu masandi, kéna
ukumbanaku to! Ncinyi mpindyewu? Nwénu nundeejaayi
mwaba ukaadibo bacishintulule.

96 Tudi tukafika ku cinyi? Nenku mpindyewu béana baa
mu masandi aba, anu bwalu bwa masandi, ne bakaji

bangeénzampekaatu badi benda mu miseesu bavwale bilamba
bu bantu balume aba, ciine aci ciikale cinyangu kumpala
kwa Nzambi, banu baa mfwanka, banu baa bicyampa, beena
Kilisto baa biikale badyambila mu bobo. Nzambi mmukandike
musumba wa bandumba baa mushindu awu! Mmwo6mo.
Pashiishe kudibiikila mudibo beena Kilisto? Kabyena bikemesha
padi Yesu mwambe ne: “Mushiku wa mbelu mmubumbakane,
ne njila mmubulakane, kadi nekwikale anu bakese menemene
badi bafwanyine kumupeta.”

97 Bobo kabaakudipwekeshaku to. Mbuumakane. Tangilaayi,
paakambilabo Davidi bwa mpekaatu wende wakenzaye, yéye
wakanyingalala ne lukasa lwénso, ne Nzambi wakamunanga
bwa ciine aci. Wéweé mubdmbile bwa mpekaatu yabo, bobo
nebambe ne: “Méme ncyadyakudyataku kabidi dikasa dyanyi edi
mu ciibi eci to.” Mbwa cinyi? Badi ne myaba blingl cyanaana
ya kuyabo, badi mwa kuya ku myaba idi isanganyiibwa bana
baa mu masandi ikala mwa kutwala bya nanku awu. Kadi
diba dyakumbanyi dya bayiishi kuvwalabo bya mvita byonso
bya Nzambi ne kuyiishabo Diyi kabayi badya cibanga to,
Evanjeeliyo. Bivwa bimpe bantu kudipwekeshabo.

98  Kakucyena kabidi meeji matooke munkaci mwa beena
Kilisto to. Mbaswe bwa biikale bamba ne: “Méme ndi
Méthodiste, méme ndi Baptiste, méme ndi mwena Mpenta,”
aci [Mwaneetu Branham udi utuuta cishonto—Muf.] kacyena
cyumvwija cydci aci bwa Nzambi nansha.

99 “Meéme’s ntu nkaadi mwakule mu myakulu, ntu nkaadi
mwenze bishima.” Tutu tusuminyina ne mwetu mwonso pa
ciine aci, padi cybcl aci ciikale cimwe cya ku bintu bitu bipita
kufofomijangana bidibo mwa kwenza. Cya bushuwa. Mvula utu
umacila baakane anu mushindu umweumwe utuye umacila babi.
Mvula utu ulokela bikunyiibwa anu mushindu umweumumwe
utuye ulokela lupela, Roy. Mvula umweumwe awu, Nyuma
Mwimpe umweumwe awu ngudi umacila bantu. Aci kacyena
anu cyumvwija ne. ..Bikengela ngiikadilu yabo ishiilangane,
byumukila munda bipatukila pambelu. Kabiyi dimwenesha anyi
dileeja patooke dya pambelupambelu nansha, kadi Nyuma wa
mundamunda wa Nzambi udi ne mwoyi mwikale uvwija muntu
awu cifukiibwa cipyacipya, mwikale ufila didipwekesha mu
mwoyi wa mulume anyi wa mukaji kumpala kwa Nzambi.

100 Weéwe udi wamba ne: “Muyiishi, udi uswa kungambila ne udi
wela mpata bwa bantu dikumi ne babidi pa miliy6 eyi ne binunu
binaayi bya miliyd ya bantu bidi pa buloba ebi anyi?” Ndi ngela
mpata bwa kwoko kwikale bantu dikumi ne babidi baaya mu
Dyambwibwa. Anji elaayi meeji pa bwalu abu! Cindi nnwambila
méme eci ncidi Yesu mwambe mwaba ewu mu Evanjeeliyo. Anji
elaayi meeji pa bwalu abu!

101 Biine abi mbikafike ne ku cinyi? Bwalu masandi mmabwele
munkaci mwa bantu, bana baa mu masandi babange kulediibwa,
aci’s cidi cibafiita mushoonyi mufiike. Nudi numona’s, tudi
bafwanyine kwimanyina mwaba ewu méba ne méba, biikale
tuteeka maalu awu, nenku nudi mwa kumona ne tudi ne mwoyi
mu lukongo lwa bantu banyanguke nsombelu, bakumbane
kwela mulawu, babole too ne ku mwoyi wa munda. Kabyena
bikemesha to padibo kabayiku mwa kumona bimanyinu,
kabyena bikemesha to padibo kabayiku baswe kuteelaja
Evanjeeliyo, bakaadi bapapishe myoyi, cibi biikale batendeleedi
ne beena difwana dya Nzambi baa mu umwe.

102 Yesu kaakambaku ne: “Nyuma udi wamba patooke ne,
mu matuku a ndekeelu bantu nebiikale beena mutu mukole,
badibandishi, banangi baa bisankasanka kupita Nzambi,
kabayi bakumbaja méyi adibo bamba, kabayi ne kudikanda,
beena lwonji, badyombodi baa bantu badi bimpe, biikale ne
mmwenekelu wa difwana dya Nzambi”? Nuumvu’s? Kaa, udi
mwa kwela mbila, mmwémo. Udi mwa kwakula mu myakulu,
mmwomo. Diitabuuja nediipate badémons, mmwomo. Kadi
citudi twamba ki ngaaci to.

103 Pashiishe udi mufwanyine kungambila ne: “Mwaneetu
Branham, cimanyinu cya mwena Kilisto ncinyi? Nganyi
wasungidiibwa? Weéweé neusungidiibwe anyi, Mwaneetu
Branham?” Abu bwalu méme ndi mubweéyekela Nzambi. Méme
ncyéna mumanye to. Ndi ngitabuuja ne ndi musungidiibwe.
Ndi anu mfwanyikija nsombelu wanyi, ku dituku ne ku dituku,
ne Diyi. Yéye kayi ufika pa cipidi cya Diyi edi to, nanku kudi
katanyi, bikengela ngalukile nkadilongolole.

104 “Fe” mldi wamba, “Mwaneetu Branham, padi bantu
baakula mu myakulu, aci kacyena cyumvwijaku ne
mbasungidiibwe anyi?” To, mukalenge! To, nansha kakese!
Mémeé nkaadi muumvwe bampakaamanga bakaji ne balume
baakula mu myakulu, lukutukutu lwa mishindu yénso. Nkaadi
mumone bantu baakula mu myakulu cibi benda masandi ne
mukaji wa bende. Nkaadi mumone bantu baakula mu myakulu,
batupika badyela muulu badituuta panshi biikale beela mbila
anu bu nzubu mukwate kapya, kadi bapatuka bakenza maalu
makonyangale, biiba, bamba mashimi, ne bikwabo byonso. Udi
mwa kutekemena ciine aci bishi? To, mukalenge.

105 Biine abo biikale beena ekeleeziya, balami mu ekeleeziya
amu, ne difwana dya Nzambi dya dikema. Mona’s, udi wela
meeji ne bobo abo mbafwanyine kusumba kasoloonyi mu
dyalumingu? To. Kadi mudimwe’s nebénze cintu cikooyike ne
cibole ne cya ciipanshi. Nzambi utu usombela mu mwoyi, ki
mpambelupambelu to, ncintu cya cifumina mu mwoyi.

106 “Mushiku wa mbelu mmubumbakane, njila mmubulakane,
ne nekwikale anu bakese menemene baamupeta.” Anu

mwakadibi mu matuku a Noa, mwandamukulu pa miliy6 ayi;
anu mwakadibi mu matuku a Sodoma, basatu pa miliy6; ke
mwikalabi mu dilwa dya Mwana wa muntu.

107 Nenku nudi badimwene dinyanguka dya nsombelu mutudi
tusanganyiibwa emu. Nudi numona didyelela dyonso dya meeji,
muntu, upatuka kwaka ne dyabulu pende ujuula bayiishi baa
meeji matwe mu cyambilu biikale balekela bantu badikolesha
ku mwoyi ne ciine aci.

108 Dinga dituku muntu kampanda uvwa wamba ne: “Ncyéna
mwa kwitabaku bwa kukupicisha mu cyanyi cyambilu nansha,
udi mufwanyine kupaadisha bakaji baa mwanyi.” To, mushindu
awu ke ukaadibo. Cybci aci ncidi cifwanyine kubaaluja ku
luumvu lwimpe, cibambila mwaba awu bwa kulekelabo kuvwala
bilamba abi ne bintu bikwabo. Kabidi, ee, bikengela muntu
kampanda abambile cybci aci.

109 Mvwa ngambila mukajaanyi ne: “Méme mwine ewu, ke
ukaadi mupale anyi? Ndi munyunguluke mutu anyi? Anyi,
mbwalu kaayi ebu kindi?” Cintu kampanda lwa munda emu
ke cidi kaciyiku mwa kushaala talala to. Bikengela anu ngambe
Cyoci aci, nciyi ntangila cidi muntu kampanda wamba to.

110 Wéwe udi wamba ne: “Neunyangakaje mudimu webe wa
bwambi.” Ee, mudimu wonso wa bwambi wanyangakajabo kudi
Evanjeeliyo awu, wowo’s cyawu nkunyangakajiibwa.

Nzambi atupeku bukitu bwa twétu kwimanyina Bulelela
ne kwamba Bulelela pa maalu awu! Cintu aci mmpekaatu,
mbundu!

11 “Mushiku wa mbelu mmubumbakane,” mwakamba Yesu,
“ne njila mmubulakane.” Ne nwénu badi beela meeji ne miliyo
neyibwele, ne nwénu bonso ba-Méthodistes, ba-Baptistes, ba-
Presbytériens, ne beena Mpenta, s'nenushaale matama bu byéata
mu dituku adi. Yesu wakamba ne: “Baablingi nebalwe kusomba
mu Bukalenge, bamba ne: ‘Méme ndi ne bukenji bwa kwikala
apa.” Yéye ne: “Kadi bana baa Bukalenge nebabéle pambelu.
Nekwikale myadi ne mikemu ne disumakaja dya ménu.” Mbimpe
kudibalulwila bwalu ne bwalu mu dinda emu, wéweé mwena
Kilisto. Nekwikale makumi a miliyé kuvudija ku binunu bya
miliydé ya badi badyamba ne mbeena Kilisto abu, biine abo
biikale baa lulamatu mu nsombelu wabo, biikala mwa kupanga
kupeta mushiku wa mbelu. Yesu ngudi mwambe nanku awu.

“Baabwela nebiikale blingi kaayi?”

112 Ncyéna mumanye blingl bwa baabwela to. Cintu cimwepele
cidi ne: “Nzambi, anyishaku ngikale umwe wabo!” Ke mudibi.
Yéye ke Mulumbulwishi. “Anyishaku ngikale umwe wabo.”

13 Udi wamba ne: “Mwaneetu Branham, apu mmunyi madi
mwa kwamba ne mwena Kilisto nyéye ewu?”

114 Méme ncyéna mumanye to. Kadi anyishaku nkwambile
cidi Mufundu wamba. Ncya bushuwa ne wéwe udi witabuuja
Cyoci aci. Paakatumiibwa Nyuma Mwimpe pa buloba, Nzambi
wakaakwila ku Nyuma Mwimpe. Yéye wakanji kutuma—kutuma
mwanjelo, dyambedi. KwambaYe ne: “Picila mu cimenga ne
munkaci mwa bantu, utwe cimanyinu pampala paabo, pampala
paa badi bapumuna ne badila bwa binyangu, biikale balongolola
bintu abi.”

115 Cinyangu ncinganyi? Mmukaji wavwala cilamba cidi
cikumbanyine muntu mulume. Cidi cyendesha Nzambi ku
mwoyi. Ukaadiku mupicile mwaba udi cintu kampanda cidi
ciikale cinyangu? S’cidi cikwendesha ku mwoyi bibi be!
Kwenaku mwa kucitwala to. Mukaji wavwala cilamba cidi
cikumbanyine muntu mulume, mushindu awu ke udibi byenza
Nzambi ku mwoyi; udi mufwanyine kwikala wimba mu korale,
udi mufwanyine kwikala usambila dituku dyonso dicyacya
diiliila edi, ne kwikala wela mbila dituku dyonso edi, anyi
kwikala ne mwoyi bwa Nzambi dituku dyonso edi, wéwe udi
mupiishiibwe mu Bwikadi bwa Nzambi. Ke cybci aci menemene
cidi Mufundu wamba. “Cinyangu!” Ne aba badi batwa bantu
baa nanku nyama ku mikolo nebaabanyangane naabo cydci aci.

116 Nzambi atupeku ngésa bwa kukandameena bya nanku awu.
Byobi bikengela kushaala cyenda nkaaya, imana wéwe anu
mwaba awu kadi mwikale anu kacya wakwata Diyi dya Nzambi
mu cyanza cyebe. Dy6di adi kadyadyakupangilaku to.

117 Mpindyewu nyewu twafiki ku dituku, kudi, cinyangu
cya cisamba. Nenku Mwanjelo nyewu ukaadi cyakabidi
mupatuke wenda utwangana citampi. Mpetelaayi tlung
muntu umwepele naka mu Jeffersonville emu, panwikala
bajinge kumanya ne nganyi wakumbana, mpetelaayi muntu
umwepele naka mu cimenga cyetu eci udi upumuna ne udila,
mwikale mutacishiibwe ne biikale bimusuuya ku musangu
ne ku musangu, ne mwikale usambila bwa binyangu bidi
byenjiibwa mu cimenga. Udiku mwa kwela cyanza muulu
kufunkuna muntu nansha umwepele anyi? Nanku angataku
Mufundu ewu: “Mushiku wa mbelu mmubumbakane, ne njila
mmubulakane, udi ufila ku Mwoyi, nekwikale anu bakese
menemene baamupeta.” Anu boébo abu mbavwa bakengela
kutwibwa citampi.

118 Kaa, méme’s ndi mwa kunuleeja bantu blingi cyanaana
batu baya mu ekeleeziya. Ndi mwa kunuleeja bantu blngl
cyanaana batu bimba mu korale. Ndi mwa kunuleeja bantu
blingi cyanaana batu balongesha mu kalaasa kaa dyalumingu.
Ndi mwa kunuleeja bantu blingi cyanaana batu bamfumu baa—
baa byapu binene. Ndi mwa kunuleeja bantu blingl cyanaana
batu beela mbila, blingl cyanaana batu baakula mu myakulu,
blingi cyanaana badi bakwata mudimu wa kuyiisha Evanjeeliyo.

119 Kadi ndeejaayi umwepele udi munda mwa mwoyi wende
mwikale utacishiibwa bikole kudi mpekaatu ya baa pa buloba!
Ndeejaayi muyiishi udi mwa kujuukaku kwimana leelu ewu
upiisha mangumba awu. Ndeejaayi muyiishi wajuuka kwimana
bwa kwamba bintu biine abi, ne kupiisha mangumba awu.
Bikengela kenji nanku to, nebamwipate, bwalu’s ke kwende
kudiye udila.

120 Kabyena bikemesha bwa padi Billy Graham mwambile Jack
Moore, wamba ne, ne kabeena bumvwa mudi aanyi masangisha
kacya anu imanyina kuulu, wamba ne: “Wa bwalu yéye kayi ne
m’Baptiste, kayi nansha Méthodiste anyi mwena Mpenta to.”
Yéye ne: “Baa bwalu bonso abu badi babengangana nende.”
Ncya bushuwa ne, ncyéna ngamba ne. . . Cidi cyenze ne ngambe,
ncyéna mwa kucyamba patooke bantu bonso bateeleje nansha.
Ndi ncyambila ekeleeziya wanyi mémeé mwine. Ndi ne mvita,
bwalu diba dya diteeta dyamvwidi.

121 Badi bamba ne: “Wéwe mulwe, nebiikale anu bimpe, kadi
kwambiku cintu nansha cimwe pa Cyoci aci to.” Bipiciibwe mene
ne wéwe mubenge kuuma mukana cyanaana.

122 Méme nényiishe cidi Nzambi mwambe bwa kuyiisha aci!
Mmwoémo. Umwe wa ku bantu mwandamukulu abu neikale
mwaba kampanda. Umwe wabo neikale mwaba kampanda.
Kadi mu dituku adi méme ncyéna muswe kwambula dipiila
dya ne mvwa mudye cibanga anu bwa twitabaayi kampanda
anyi dilongesha kampanda dya ekeleeziya, anyi dya dingumba
kampanda to. Méme ndi muyiishe Bulelela!

123 BObo badi bamba ne: “Mbwa cinyi kwéna wéwe, mbwa
cinyi webe mudimu wa bwambi ewu, wéwe Mwaneetu Branham,
mudimu umweka munene mushindu ewu, mbwa cinyi kawena
walabalaku mudi bakwabo bantu aba benza emu?”

124 S’ke bwalu abu mwaba awu’s. Ke bwalu abu. Ndi mbwela
mu cimenga kampanda, nudi nwela meeji ne beena Assemblée
de Dieu mbafwanyine kungela diboko? Bwa cindi ngitabuuja eci
to, kabeena mwa kwenza nanku to. Ndi mufwanyineku kupeta
umwepele ku musangu. Nudi nwela meeji ne ba-Méthodistes
mbafwanyine kungela diboko anyi? Teetaayi, nenudimwene.
Anjibi kwikala mulongolodi wa ndongamu yanyi bwa lumingu
lumwepele. Wéwe mubwele, neubwele mu Dina dya Yesu.
Mmwomo.

125 Kaa, mu bushuwa bwa bwalu, badi bakuvwija kuntwaku,
bushuwa, bakuvwija kuntwaku mu mwaba kampanda, nenku
ciine aci mbwa kwikadi wavwa kuswikakana naabo mu
mishindu kampanda ya nanku awu. Nenku pashiishe paudi
uumuka, badi bamba ne: “Kaa, mpindyewu, Mwaneetu Branham
ewu mmwenze anu bu ne udi ne bwongo bunyunguluke ndambu,
udi mumanye nanku awu. Yéye. ..”

126 Pangikala ne bwongo bunyunguluke, nanku’s Bible udi
ne bwongo bunyunguluke mu Dilongesha. Aci’s ncidi Bible
mwambe! Eyowa’s, mukalenge. Tangilaayi!

127 Yesu wakamba ne: “Cinudi nuMbiikidila ‘Beelezebula’
ncinyi? Nwénu aba’s nwakiitabuuja Solomo, cimanyinu cyende
cya dijingulula. Nwakiitabuuja dituku dyende. Mukalenge
mukaji wa ku Sud wakalwa ufumina ku bitupa bya kundekeelu
kwa buloba, bwa kumona dipa adi, e kudiitabuujaye
paakadimonaye. Kadi nwénu nudi basombe nucitangila bwacya
bwila, cibi kanuyi nuciitabuuja.”

128 Ne bana baabo menemene biine kabavwa baMwitabuuja to.
Wakamba ne: “Bandaayi nwénu ku difesto adi,” mwakambaYe,
“kadi Méme ncyéna nkubanda mpindyewu to.” Ke kukuyaYe
mulonde njila mukwabo, bwalu bana baabo menemene biine
kabavwa anu baMwitabuuja to. Mmwémo. “Mushiku wa mbelu
mmubumbakane, ne njila mmubulakane, ne nekwikale anu
bakese menemene baamupeta.”

129 Paakafikabi diba dya bayiidi, diba dya diteetangana dya
makanda, baakiikala penyi? Muntu mukaji ne muntu mulume
mbaakiimana pabwipi Nende ku nkuruse, Yone ne Mariya.
Bakwabo baabo badyéle pafiike baye.

130 Diteetangana dya makanda’s ke dyddi edi. Diba’s ke dyddi
edi. Diba edi’s ke didi Nzambi munkaci mwa dyenza maalu. Diba
edi’s ke didi Maasiya usanganyiibwa pa buloba. Diba edi’s ke
didi Bukole bwa Nzambi munkaci mwa kwenda kunyunguluka
mu bantu Bende. Kadi bobo badi bababiikila ne “bansantu
babunguluki baa mu malaba, bapale, banyunguluke mitu,” kaa,
bintu bya mushindu awu. Kadi diba dyafiki!

131 Ncya bushuwa ne nekwikale dyediibwa dya mayi ku makasa
dinene ku cilumbulwidi.

132 Kaa, musumbishi wa mu musokoko wa maala a kapya, yéye
kaayi mmumanye kwikaleye ku cilumbulwidi. Nansha muntu wa
maluvu a biere mmumanye kwende kwikalaye. Nansha ndumba
mmumanye pende piimanyinaye. Nansha munayi wa karta ka
mfranga mmumanye pende piimanyinaye. Nansha mukwaciki
wa maluvu mmumanye piimanyinaye. Yéye awu kaakudyumvwa
mwediibwe mayi ku makasa to.

133 Kadi kwikala dyediibwa dya mayi ku makasa, nkudi aba
bavwa beela meeji ne mbabinge. Kudibo nkwikala dyediibwa
dya mayl ku makasa. “Paakafikabo kuntwaku, baakamba
ne: ‘Bushuwa, twétu’s twakiipata badémons mu Dina Dyebe.
Tudi bayiishi. Tudi beena ekeleeziya kampanda ne ekeleeziya
kansanga. Tudi benze bishima binene. Kaa, twétu’s twakayiisha!
Mona’s, méme ewu’s mvwa—méme ewu’s mvwa mulami wa
bintu mu ekeleeziya. Méme ewu’s mvwa mwepiskopo. Mvwa
cikampanda.” Ngumukilaaayi apa, nwénu beena mudimu baa
bubi, kacyapu Méme ncitu munumanyeku mene to.” Ke bwalu

abu’s. Ke dyediibwa dya mayi ku makasa ndyadi. Yéye ne: “Bana
baa bana baabo balela nebabwele ne nebasombe mu Bukalenge,
bamba ne: ‘Tudi ne bukenji bwa kwikala mwab’ewu,’ ne b6bo
nebeediibwe pambelu mu midima ya pambelu, mwikala myadi
ne mikemu ne disumakaja dya ménu.” “Mushiku wa mbelu
mmubumbakane, ne njila mmubulakane, udi ufila ku Mwoyi,
nekwikale anu bakese menemene baamupeta.”

13¢ Kunudi nwénu, cisamba cyanyi méme cinanga, mu dinda
emu, teelejaayi eci. Necituku mucikwatakaje to. Ndi mwambule
bujitu bwa kuCyamba. Ke cyonso cindi paanyi mwambwile
bujitu. Byobi mwa kwenzeka ne nciyiku mwa kuyiisha kabidi
dikwabo diyiisha mu mwoyi wanyi, aci ke Bulelela ne: nekwikale
anu bantu bakese menemene baasungidiibwa. Vulukaayi anu
cy6cl aci ne: anu bakese menemene. Ikala umwe wabo.

135 “Mbanganyi abu, Mwaneetu Branham?” Ncyéna mumanye.
Muntu mukwabo nansha umwe ki mmumanye to. Tudi twenza
mudimu bwa disungidiibwa dyetu twétu biine ne diciina ne
dizakala.

136 Kadi ikala mu bulongame ne Nzambi. Biikala mwoyi webe
kauyi utuuta dyacimwe menemene ne Bible awu, nanku kudi
katanyi, kudi cintu kampanda katanyi. Cidi ekeleeziya webe
wamba nansha ciikale cinyi, kwéna mwa kubwelela ku cyoci
aci to. Bikengela ubwelele ku cidi Nzambi mwambe. Mukanda
wakulumbulwishabo nawu ngwewu, Bible. Shaala nawu Wowu!

aku kakuvwa ne dikwacisha menemene nansha.

138 Udi wamba ne: “Ee, méme’s ndi mupete Nyuma Mwimpe.”
Abi mbimpe, ke civwa cikengela bwa wikale mwenze. Kadi
piikala mwoyi kauyi munda amu to!

139 Nwavulukaayi ne, lupela lutu lupeta bukole bumwebumwe
butu bupona pa blé bwa kumukolesha abu, budi bwenza ne
lupela lwikale lwela mbila, lw6lo paalu. Lupela lukese lunukaadi
bamanyemanye alu lutu lujuuka lwimana kuulu lwikale lusanka
anu muth blé usanka amu. Mmwomo, ludi ne mwoyi ku
mwoyi umweumwe awu. Ne ngenzampekaatt udi mwa kushaala
mu Bwikadi bwa Nzambi, kwela mbila ya bucimunyi, ne
kusomba nsombelu anu bu wa mwena Kilisto awu. Kadi padiku
kakuyi cintu kampanda cishiilangane mu mwoyi! Mmufwanyine
kwikala ne Bukole bumwebumwe abu bwa kwipata nyuma
mibi. Ke cyakamba Yesu. Yéye udi mwa kuyiisha Evanjeeliyo
bilenga bya dikema anu mudi muyiishi mukwabo yoénso ewu
mwa kuyiisha. Ke cybci aci menemene, cyakamba Yesu. Ke cidi
Bible ulongesha. Eyowa’s, mukalenge. “Nansha méme mwakule
mu myakulu ya bantu ne ya banjelo, nansha méme mufile mubidi
wanyi bwa kuwoshabo bu mulambu, mufile bintu byanyi byonso

bwa kudiishabo bapele, méme—méme mwikale ne diitabuuja dya
kutuntumuna naadi mikuna, ngenza bintu bydnso ebi, nyiisha
mu Dina Dyende, ngipata badémons mu Dina Dyende,” mudiye
mwambe ne, “ndi cijengu.” Pa nanku, mmufwanyine kubyenza,
kadi “cijengu.” Nuumvu mmwenenu awu anyi?

140 Mpindyewu, cintu cya dyenza ncya ne, mu mwoyi webe
amu, ikala mwena Kilisto, mpindyewu ubwelele ku mushiku
wa mbelu mubumbakane. Bwalu, mwalabale nnjila udi ufila ku
kabutu, nenku miliy6 kuvudija ku miliy6 ya beena kwitabuuja
baa lukongo elu nebabweleleku. Bwalu, mushiku wa mbelu
mmubumbakane, ne njila mmubulakane, anu wéwe nkaayeebe
ne Kilisto.

141 “Njila udi ufila ku Mwoyi mmubulakane, ne nekwikale anu
bakese menemene baamupeta.” Mpindyewu, Méyi a Mukalenge
wetu ngaawu. Ekelekele! CivwaYe munkaci mwa kwenza ncinyi?
Mwimane mwaba awu, ujingulula meeji abo.

142 Ke awu ne: “M’'Beelezebula. Ee, Yéye udi mwa kwikala mene
Nzambi bishi’'s? M’Muntu! Elu lungenyi lwafuminyi penyi?”
muvwabo bamba mu cimenga Cyabo Yéye mwine.

143 Paudi ubwela mu cimenga emu, mbyenze anu bu ne. ..
Ncyéna ngamba bwalu ebu bwa kunupeepeja to; nwénu nudi
beena Kilisto, nutu bannange. Paudi ubwela mu cimenga eci,
nenku mbyenze anu bu ne bukole bwa Sataana budi bukwela
cibula. Mwaba ewu mmumana kupiisha. Cimenga eci ncimana
kupiisha.

144 Billy Graham wakamba cinyi paakabwelaye mu Louisville?
Wakamba ne ke “mwaba udi mutambe kwikala wa makole a
badémons” ukaadiye pende mumoneku kacya baamulela. Yéye
kufundisha bwalu abu mu cibejibeji, wamba ne: “Udi mwa
kuumvwa anu dikufyekela dya dyabulu.”

145 Mu bushuwa bwa bwalu, méme mvwa mwa kuumvwa
cybel aci. Bwa cinyi? Muneemu’s ke kwanyi kumbelu kwine.
Paakaalukila Yesu Mwabo muMulela, Wakamba ne Kavwa mwa
kwenza byenzedi bya bukole byablngi to, bwa bupidya bwabo.
Wakamba ne: “Muprofeta katu mwa kupanga butumbi nansha,
muyiishi, amba anu mwabo—mwabo mu ditunga menemene,
munkaci mwa baa kwabo menemene.” Nwamonu anyi? Kwéna
ne ciwenza to, ke mudi Mifundu yamba. Nwamonu anyi?

146 Mpindyewu, paudi ubwela muneemu mu cimenga! Nenku
kungambidi ne mémeé ncyéna mumanye to. Ndi nseemena kudi
bantu biikale bangela mwoyi ku cyanza bamba ne: “Kaa,
Mwaneetu Branham, ndi mukunange.” Peebe mumanye ne
mmashimi! Udi mumanye ne mmashimi. Piikalabi ne Nzambi
mmumpe dijingulula dya myoyi, mbwa cinyi budiYe kayi mwa
kungambila ciine aci?

147 Bushuwa’s, kabidi anu munkaci mene mwa baa kwenu biine
ku nyungulukilu wa cimenga! Padibo bakumona, bamba ne: “Ee,
udi mumanye’s, ngdmonu mwaba utu kampanda. . .”

“Penyi? Mpenyi piine pavwa bwalu abu?”
“Lwapa...”
“Huh! S’tutu bamanye mulumyana mwine awu!”

148 Udi uumvwa cyoci aci. Anyishaayi nnwambile, muntu alwe
kwebe utu kayi mutambe kukunanga to, usomba anu kakese
naka mu nzubu mwebe kadi wéwe kubanga kuumvwa cybcl
aci cikuvwila. Mpindyewu vudijaayi cyoci aci misangu binunu
dikumi ne binaayi, apu nenimvwe cindi ngamba eci. Pashiishe
ubwela mwaba udi bantu bonso bakunange, dikwakidila diine
dyldi uumvwa’s, anu bu, ekelekele, s'udi mufwanyine kumba
kushaadilapu kashidi, nwamonu’s. Ke cy6ci, nwamonu’s, cintu
acinnyuma. Ne bantu ki mbamanye ne ncinyi to, batu badikonka
ne mbwa cinyi mbacitampakajile bantu mushindu ewu.

149 Necinyi citu cisaka bakaji bimpe, ncinyi citu cisaka bakaji
bimpe bwa kuvwalabo bilamba bya ciipanshi abi bapatuka
naabi pambelu paapa? Ncinyi cidi cisaka, nansha mpindyewu
ewu ucidiku mashika ewu, cisaka twana twa bakaji twa
bidimu dikumi ne bisambombo, bwa kuvwalatu bilamba bidi
kabiyi bikengela kana kiine aku kuvwalaku kumpala kwa
mamwaku, ne pambelu mu museesu? Mbwalu, kI mmwana awu
to (mwana awu kéna ne cidiye mumanye cya cimpe to), kadi
mbwalu muyiishi kampanda mu cyambilu mmupange kulama
kaaba kende kaa mudimu. Ke mudibi menemene. Mbushuwa.
Bakaji badi bapatuka mu museesu, biine bénso abo bavwale
bilamba bidi bisalulangana masandi ne bintu bya mushindu
awu, ne bangenzampekaatu paabo babatangila kabayi bamanye
ne mukaji mwine awu mmupiile bulelela anu bu ne mmwende
masandi ne mulume mwine awu to. Yesu ngudi mwambe nanku!
Yesu mmwambe ne: “Ewu ybénso udi utangila mukaji bwa
kumwalakana, mmumane kwenda nende masandi mu mwoyi
wende, ne neikale ne cya kulumbulula bwa bwalu abu dituku
dya cilumbulwidi.” Mushiku wa mbelu mmubumbakane, ne njila
mmubulakane!

150 Ndi mumanye ne nudi nwela meeji ne ndi mulumyana
wa maalu makole. Ncyéna ne maalu makole to! Méme ndi
mwaneenu, ne ndi mununange.

151 Nyeema ciiji cilwalwa! Nda ku nkuruse udile mwadi too ne
puujibwa mwoyi webe tente ne Nyuma Wende, ke cyakufikisha
ku dikoma nyima ku maalu 6nso a pa buloba, ne bwa wéwe
kwenda mu difwana dya Nzambi kumpala Kwende, mwikale
ne mwoyi ulakuka kapya bwende Yéye. Dinanga! Kabiyi bwalu
bwa bukwenzeja to. Kilisto ki mbwalu bwa bukwenzeja to,
kusadila Kilisto, dinanga kampanda ndidi disadila Kilisto. Didi
dikulubakaja, didi dikwenzeja, mu mushindu wa ne mukumu

wonsd wa mwoyi webe utuuta cyapamwe nende Yéye. Pa diba
adi ke pawamona mpekaatu.

152 Ne Yéye wakadila buloba. Byakabungamija Nzambi mu
matuku a Noa, paakamonaYe myoyi. Ne Yesu wakasomba pa
kakuna, wakamba ne: “Yelushalema, Yelushalema, mmisangu
blingi kaayi inkaadiku muswe kukukungwija, kadi diba dyebe
dydkumbanyi ne nzubu webe wishaadi munda mutupu.”

153 Ke mwikalabi ku Dilwa dya Mwéana wa Nzambi, mwoyi
wa mwena kwitabuuja mulelela mmucibuluke. Yéye udi umona
mpindyewu ewu ne bivwa bikengela kwikalaku ditabuluja dya
dimwangalaka mu ditunga edi. Didi mwa kwenzeka mene bishi
munkaci mwa musumba wa bantu balela mu masandi? Didi
mwa kwenzeka mene bishi’s, padibo bamana kupiisha anu kwine
kwonso aku?

154 Bukalenge bwa Nzambi mbufwanangane ne muntu wakeela
bukondo mu mbii, nenku, paakabukokelaye ku mukuna,
wakapeta nkuvu ya mu mb{i, nkuvu ya mu misulu, nyoka,
ndimba, ndambu wa mishipa. Ki nyéye uvwa ne cya kwangata
dipangadika kampanda to, wakabukokela yéye anu ku mukuna.
Ke cidi Evanjeeliyo wenza. Ke cidi Billy Graham wenza, Oral
Roberts, méme mwine ewu, ne bayiishi bakwabo bo6nso badi
bayiisha Evanjeeliyo, tudi tukupa bukondo, tubukokela ku
mukuna ne: “Ke bobo aba, Mukalenge.” Kadi ncinyi citudi
twenza misangu yonso? Tudi tujandula ne, kumpala kwa wéwe
kumona mwa kwalukila cyakabidi, bobo bakaadi baalukile
cyakabidi mu dijiba. Ncinyi ciine aci? Anu kwine kwonso aku,
yéye uvwa anu nkuvu wa mu mbil. Aci kacyakamushintulula
to, dikwaciibwa dyende dya mu bukondo bwa Evanjeeliyo. Yéye
uvwa anu nkuvu wa mu mb kwine kwonso aku. Yéye uvwa anu
nkuvu wa mu musulu kwine kwonso aku. Yéye uvwa anu nyoka
kwine kwonso aku. Yéye uvwa anu mwena lubombo kumpala
mene kwa kulwa kubwelaye mu ekeleeziya. Yéye kavwaku ne
dijinga diine dya kulekela kunwa maala ende awu ne kunaya
twarta twa mfranga to, ne kunwa kwa mfwanka ne kushima, ne
kwiba. Mmulwe pende kubwelamu anu bwalu uvwa ne bwowa
bwa kuya mu iferno. Wéwe’s udi utamba kudivwija muntu
mulongolwela iferno bwa cy6ci aci, paudi wenza cybci aci.
Ncya bushuwa. “Mushiku wa mbelu mmubumbakane, ne njila
mmubulakane, nekwikale anu bakese menemene baamupeta.”

Tusambilaayi.

155 Mukalenge, kaa, nkenketeku, Mukalenge. Tangila cilumbu
cyanyi mpindyewu ewu, Mukalenge. Kundekedi bwa ngikale ne
cya kulwa ku cilumbulwidi kumpala Kwebe to, paanyima paa
mémeé mumane kuyiisha mushindu ewu. Kaa, kwoko kwikale
cintu cikooyike munda mwanyi, Mukalenge, wacyumushaku, bu
Wéwe mwa kuswa! Tudi tumona dituku ditudi ne mwoyi, didi
balume ne bakaji benda bashaala buumakane be. Mbakwacike

bundu. Wéwe wakamba musangu kampanda ne: “Kakwena
nansha bundu bwine munkaci mwa bana baa bakaji baa
mu Siona.” Bupwekele bwabo bukaadi buumuke bikole be
mu mushindu wa kabaciyiku kabidi bumvwa bundu to. Eyi
Mukalenge wa yaaya, anji elaku peebe meeji ku bwalu abu!
Ne patudi tumanya ne ntanku wa dyamwamwa udi utuuta anu
kutuuta, mu kasunsa kamwe anyi tubidi kumpala eku, kabutu
kanene nekadikume, diba adi ewu udi mukooyike atungunuke
anu ne kukooyika.

156 Nzambi, tutabulujeku bonso mu dinda emu. Tunyungishe,
Mukalenge! Nyewu tumona bimanyinu byenda bimweneka.
Tudi ne mésu matabaja bwa kujingulula cyo6ci aci. Tudi
tumona miliy6, miliyd, Mukalenge, idi myele nyima miye.
Ndi ndikonka, cindi mwa kwenza ncinyi, cindi mwa kwenza
ncinyi, Eyi Mukalenge wa yaaya? Kudi bwalu anyi, Mukalenge?
Padibi bikengela kuyiisha kwabilingi, kusambila kwabiingi,
bikampanda byabilingi, nkwacisheku, Mukalenge, bwa mmone
mwa kutwadila bantu Mukenji. Cindi mwa kwenza ncinyi?
Kadi’s nyewu badi anu batungunuka ne kuUbenga. Wéwe wenza
bimanyinu Byebe binene ne wenza maalu Ebe a kukema, nansha
nanku bantu batungunuke benda anu baya. M’Mufundu Webe
udi ne cya kuula anyi, ndiba dyakumbanyi dya ne “Muntu
nansha umwe kéna mwa kulwa kGlNdi padi Taatu Wanyi kayi
mumukoke, ne ewu yonso udi Taatu muMpe nealwe kGNdi”
anyi? Mukalenge Nzambi, enzaku mu dinda emu bwa bantu
batabulukeku ne bamone cimanyinu cya ndekeelu eci cya pa
buloba. Nyewu ndomba, Nzambi, bwa Ufileku cintu kampanda
kudi cisamba.

157 Benesha cisamba cikese eci mwab’ewu mu dinda emu.
Nzambi, banga ne Mwaneetu Neville, Mukalenge. Ondopa
mubidi wende. Nyéye ewu usaama mu dinda emu, Mukalenge,
cifu ncimujuuke. Ndi ndomba bwa cyanza Cyebe cidi cyondopa
aci ciikale pambidi pende. Sanguluja musuuka wende.

158 Nzambi, patukilaaku munkaci mwa disangisha edi. Kudi
balume ne bakaji basombe mwaba ewu bandi nciyiku mwa
kumona kabidi too ne ku dituku adi dya cilumbulwidi, pa diba
adi méme néngikale ne cya kulumbulula. Kadi nyewu ngaabadi
Diyi Dyebe ne: “Mushiku wa mbelu mmubumbakane, ne njila
mmubulakane, nekwikale anu bakese menemene baamupeta.”
Eyi Mukalenge wa yaaya, anyishaku bwa kasumbu aka, bamwe
baa ku bobo, kiikale ne ke “bakese menemene” biine abo, Wéwe
Udi witabaku nanku anyi’s, Mukalenge? Upe muntu ne muntu
cy6cl aci mwab’ewu.

159 Méme ndi nsambila anu mudi muntu wetu yonsd ewu
mufwanyine kusambila. Mukalenge, bantu aba mbafwanyine
kungenzela cintu kana cyonso, bwa kungambulwisha. Méme
ne nzala, mbafwanyine kundiisha. Méme dijinga ne nkooci,
mbafwanyine kumusumba. Mbafwanyine kuya bénso pamwe

bwa kansumbila mashinyi a dyendelamu, bwa kwikala kuyiisha
Evanjeeliyo. Mbafwanyine kwenza cintu kana cyénso cya mu
mushindu awu. Eyi Taatu wa yaaya, kenketaku misuuka yabo
mu dinda emu, enza nanku bu Wéwe mwa kuswa, ne anyisha
bayikenkete bébo biine kumpala kwa Wéwe kuyikenketa.
Ncyéna mumanye to, ndi ne dyeyemena ne muntu ne muntu wa
kudibo udi mu Basungula abu. Nenku unteekeku mwémo amu,
méme paanyi, Mukalenge. Nenku kwoko kwikale kabingila kadi
kafwanyine kwenza ne nciikadimu, Mukalenge, Ukansokolwele,
néndongolole bwalu abu anu mpindyewu ewu. Ndi muswe
kwikala mutwishiibwe, Mukalenge, bwa ne kakwakwikala
lutatu ku musulu mu diine dinda adi to. Ndi muswe ngabwela
mu dituku adi. Kadi ncyéna mumanye ne nebiikale diba kaayi to,
bwalu’s mbifwanyine kwikala leelu ewu. Pa nanku, unkwacishe
bwa mmanye, ukwacishe bantu aba bwa bamanye.

160 Kadi patudi tumona ne bwalu ebu ki mbutangile myoyi
yetu to! Kaa, tudi tusankila Diyiisha dimpe bwa kuditeeleja
ku cisanji, anyi bwa kuya mu ekeleeziya. Tudi twanyisha
Diyiisha dimpe. Katuyi tucyuka bwa kwakulaku bwa Yesu
mwaba kampanda to. Kadi, Mukalenge, mpekaatu udiku bujitu
kutudi mu mushindu wa ne, udi utupatula binsonji mu mésu,
tuptimuna ne tudila myadi ne tumulwisha, bintu byénso,
binyangu bidi byenjiibwa mu cimenga anyi? Mukalenge, anyisha
bwa Mwanjelo wa Nzambi amoneku cy6ci aci kutudi, ne atutwe
cimanyinu. Twénzeléku cybci aci, Mukalenge.

161 Nansha nanku lwaku mpindyewu, Mukalenge Yesu, bwa
ulongolole myoyi yetu, ne utupe bimanyinu Byebe bilelela bidi
bileeja ne Wéwe ngudi munkaci mwetu, bwa twamona mwa
kumanya ne tudi munkaci mwa kupeta—kupeta cimanyinu cya
ndekeelu kumpala kwa ndekeelu wa lukongo elu.

162 Nenku nyewu tumona ndelu ya mu masandi, padi balume
basombele mu ditunga edi biikale bapeta bana balela ne bakaji
baa bantu bakwabo, ne—twana twa bakaji mu miseeslu, ne
nkama ya b&na badibo biipata mu tulaasa ku cidimu ne
ku cidimu ne bana baa mwinshi mwa bidimu makumi abidi
bashaala baamaamu, nenku kakuciyi kaneemu, ne mushindu
mwine ukaadi bakaji benda bashaala bandamuke mulungu,
bbébo biine, bwa dinwa dya mfwanka ne—ne dya maala, ne
ma-télévisions ne bikwabo bidi munkaci mwa kunyangakaja
bwongo bwa bana. Eyi Mukalenge wa yaaya, nebishaaleku too
ne diba kaayi? Peebe Wéwe, Nzambi wa cijila!

163 Eyi Taatu, ndi—ndi ndyumvwa mu mushindu wa dikema
leelu ewu ne bikengela cintu kampanda cyenjiibweku lukasa,
Mukalenge. Ncyéna mumanye cya kwamba, kadi ndi ndomba,
Mukalenge, bwa Wéwe uteeke cya dyenza mu myoyi yetu.
Twénzeleku bintu ebi, Mukalenge. Tudi tubilomba mu Dina dya
Yesu. Amen.

164 Diba dikaadi pabwipi. Muntu wetu yonso udi ne luumvu
ne mwikale ne ngeelelu wa meeji ewu, mmumanye ne cintu
kampanda cidi pabwipl ne kwenzeka. Kakwenaku muntu
nansha umwe mu nzubu emu, mwikale ne meeji pa 6wo, kayiku
mwa kumanya ne buloba ebu kabwenaku mwa kutungunuka mu
maalu a mushindu ewu nansha.

Katwena mwa kutungunukaku to, balunda baanyi.
Kakwenaku cintu nansha cimwe, mémeé bu mpaasata wenu
ne mwaneenu, kakwenaku cintu nansha cimwe cindi mwa
kunutangija ku cy6ci mu dinda emu to pa kuumusha kudi Yesu
Kilisto. Kakwenaku cintu nansha cimwe cindi mumanye to.
Elaayi anu meeji ku maalu adi mamba mu biprofeta adi ne cya
kulwa kumpala kwa Dyambwibwa kwenzekadi, byonso bintu
paanyi mumanye bikaadi bimane kukumbana.

165 Nudi nwamba ne: “Kadi cimanyinu cya nyama wa lwonji?”
Aci cidi ne cya kulwa mu Dikenga dinene. Ekeleeziya neikale
mumane kuya pa diba adi. Kabaakwikala ne cya kutwa aba
nenku cimanyinu to, nebiikale bamane kuya, nwamonu’s. Ditwa
dya cimanyinu’s didi munkaci mwa kwenzeka mpindyewu.
Ditwa dya cimanyinu ndileeja dya patooke, cimwenenu.
Nyeemenaayi kudi Nzambi, nyeemenaayi kudiYe lukasa!

166 Ndi ndikonka mu dinda emu, patucidi bindile ndambu
mwab’ewu apa. Ne méme ndi anu ndyumvwa munudi peenu
nudyumvwa amu. Ndi-—ndi mwa kuumvwa binudi nwénu
nudyumvwa abi biikale bindenga, muntu ne muntu wa kunudi
mwikale uteeta mwa kudyambidila mundamunda ne: “Eyi
Nzambi wa yaaya, nkenketa kwoko!” Mushindu awu nglndi
ngumvwa, nansha méme. Ndi mfika ku dyumvwa ne Mayiisha aa
a mushindu awu, mulunda wanyi, kaena maanyishiibwe bikole
munkaci mwa bantu to. Udi ubapiisha ne udi upii-...udi—
udi anu ubapwekesha milongo. Bikengela muntu kampanda
énze yéye cyoci aci. Ndi njinga ne bivwa misangu mikwabo
bikengelaku muntu wa cyanaana. Kadi padi nshoobo inkwata
méme bwa kucyenza, bydbi bikengela kwikala mukaji mukolopi,
nkolope mwine. Mémeé mwikale...Davidi wakamba ne:
“Mbipiciibwe ne méme kwikala cikunyi cya kukupwila makasa
ku Nzubu wa Nzambi, pamutu paa kusombela mu ntenta pamwe
ne mpekaatu.” Mmwomo. Cyonso cidi Nzambi muswe bwa wéwe
kwenza, icyénze. Kuumvu bundu nansha. Kwoko kwikale. . .

167 Nenku, vulukaayi ne, ndi mumanye ne mbwalu bunene. Nudi
nwamba ne: “Mwaneetu Branham, muwimbi ne anu misuuka
mwandamukulu ke yasungidiibwa?”

168 Ncyéna mumanye blngi bwa baasungidiibwa to, ncyéna
mufwanyine kunwambila to. Kadi ndi ngamba cintu cimwepele
eci ne: nebiikale bakese menemene, mu dituku bu edi nunku.
Anji elaayi meeji, mu dituku divwaye Yéye adi, blingi kaayi
bwakasungidiibwa. Elaayi meeji mu dituku dya Noa, ne mu

dituku dya Lota—Lota, ne bonso abo, Yéye mmwanbe ne: “Ke
mwikalabi mu dilwa dya Mwana wa muntu, bwalu, mushiku
wa mbelu mmubumbakane, ne njila mmubulakane.” Udi umona,
udi ubwelamu wéwe nkaayeebe, ne Yéye, kwajiki. Nwamonu’s?
“Ne nekwikale anu bakese menemene baamupeta.” Mbanganyi
badi biitabuuja ne aci ke Bulelela bwa Evanjeeliyo? Yesu Kilisto
ngwakamba nanku awu ne: “Nekwikale anu bakese menemene
baamupeta.” Anu bakese menemene. Ikala umwe wa ku biine
bakese abu. Ndi mumanye ne mbikole, mbya byenzejangana
mudimu mukole. Kadi bidi binsaamisha mutu pa kubyamba,
ngumvwa dinanga dya buntu bwa bwalu bwenu, kadi dinanga
dya Nzambi ndidi dingenzeja anu bwa méme kunwambila.

169 Mpindyewu, Nyuma Mwimpe umweumwe wakacyénza mu
matuku a Abraham, wakacyenza mu matuku a Kilisto awu,
wakalaya ne neikale mwab’ewu bwa kwenza cintu cimwecimwe
aci. Udi mwab’ewu. Mpindyewu, piikalabi ne ndi munwambile
Bulelela, Nzambi mmuswikiibwe ku Bulelela abu.

170 Méme nciyi nshaala mukwate ku diyi dyanyi to, ncyéna
muntu wa diyl nansha. Wéwe kuyi ushaala mukwate ku diyi
dyebe to, kwéna muntu wa diyi nansha. Mpindyewu, méme
ndi mufwanyine kukulaya cintu kadi mufwanyine kupanga
dicyenza, kadi—kadi néndwe kukwambila. Méme neebe dibanza
dya cintu, kadi mwikale nkusokoma, ndi mwena lubombo. Méme
mulwe kukwambila ne: “Ndi neebe dibanza, kadi ncyéna ne
mushindu wa kukufuta to, kadi néngénze ne mwanyi mwoénso,”
apu udi umfwila luse ne ungambulwisha. Nwamonu’s?

171 Twéth bodnso aba’s tudi dibanza ne Nzambi dya cintu
kampanda. Tudi nende dibanza dya myoyi yetu. Twikalaayi ne
meeji matooke pa bwalu abu. Tudi tupatuka twamba. . . Kwikadi
wamba ne: “Ee, mona mpidyewu, ndi—ndi Presbytérien. Ndi
Méthodiste. Ndi mwena Mpenta. Ndi mwena Eglise de Dieu. Ndi
Nazaréen. Ndi Pelerin de la Sainteté.” Kwedi meeji a nanku awu
to! Nekwikale miliy6 ya bébo abu mu iferno. Wéwe ikala mwena
Kilisto, munda mwa Kilisto.

172 Mbantu blingi kaayi badi baswe bwa kwambaku ne:
“Mwaneetu Branham, wamvulukaku mu disambila mpindyewu,
ndi muswe kujuuka kuulu”? Nzambi anubeneshe.

173 Mukalenge, Wéwe udi mumone byanza byabo. Diba ndyedi
dydkumbanyi, Nyuma Mwimpeé munene nyewu wapuwishi mu
nzubu ewu mu dinda emu. Ndi ngumvwa Bwikadi Bwebe
bundenga. Ndi mfika ku dyumvwa ne Wéwe udi mwaba ewu
bwa kutwa Diyi Dyebe mushinga ne: “Méme Mukalenge ngudi
mukune, ne Méme ngwéla mayl muunya ne bufuku, bwa muntu
kiikadi walwa kubindyapula mu cyanza Cyanyi.” Wéwe ngudi
mutume Diyli Dyebe bwa kukumbajadi kiipacila kampanda,
neDii—neDiikale ne cya kwenza nanku, Mukalenge. Mufundu

udi wamba ne Wéwe udi umweumwe awu makeelela, leelu, too
ne kashidi.

174 Kabavwa mwa kwitabuuja to, bantu baa mu dituku
Dyebe abo kabavwa mwa kwitabuuja ne Nyuma Mwimpe
uvwa munda Mwebe to. Nenku Wéwe (mwikale Muntu) uvwa
uDivwija Nzambi, bu muvwabi ne, Wéwe uvwa Mwana wa
Nzambi mulela kudi nsongakaji virgo wakalwa pa buloba
bwa kutupikula ku mpekaatu yetu. Nenku anu bwalu
baakamona Nyuma wa Nzambi munda Mwebe, ke kuteetabo
bwa kucivwija cintu cishiilangane. Nenku Mukalenge, Wéwe
kubambila ne: “Ki m'Méme udi wenza byenzedi to, n’Taatu
Wanyi udi musombele munda Mwanyi. Yéye ngudi wenza
byenzedi. Panwikala babiikile Abraham ne n’ ‘taatu’ wenu.
Abraham awu’s wakamona dituku Dyanyi.” Ncya bushuwa,
wakadimona, paakiimanaye ku luseke Lwende, kuMumonaye
wenza byenzedi abi ne cimanyinu aci. “Wakamona dituku
Dyanyi ne wakasanka.” Wéwe ne: “Nudi bapange, kanuyi
bamanye nansha Mufundu nansha Bukole bwa Nzambi,
mushindu uvwa Nzambi mwa kubwikila nsongakaji virgo ne
mundidimbi Wende, ne kupatulaye Mwana wa balume (ku
dilediibwa dya kudi nsongakaji virgo) ne kusombelaYe Yéye
Mwine mu kaabujima kaa Bukole Bwende, munda mwa Muntu
umwepele awu.”

175 Ne muvwaYe mwa kwangata Mashi amweamwe awu
mapatukile mu Mubidi awu wakafilaYe bu Mulambu, ne
kujidila cisamba civwaye Yéye mwine mwa kusombela munda
mwaci, kutungunuka ne mudimu Wende too ne kundekeelu
kwa dikumbana dya maalu 6nso! Eyi Nzambi wa yaaya,
tabulujaku bantu bwa bamone cyoci aci. Twénzeleku nanku.
Sungilaku muntu yénso udi mwele cyanza muulu. Kezulaku
myoyi yabo. Mukalenge, byanyi paanyi byanza mbyebi byela
muulu. Nkezulaku paanyi, Eyi Mukalenge wa yaaya. Ewu’s
nnzubu wa dilongolola dya bilema. Ewu’s mmwaba utudi ne cya
kusukudiibwa. Anyishaku bwa Nyuma Mwimpe atusukule mu
dinda emu, ne atukezule ku dinyanguka.

176 Tudi tulomba, Mukalenge, bwa kakwikadi muntu uumuka
mwaba ewu kayi mile tente ne Nyuma Webe nansha. Pamwapa
kakwakwikala disaluka nansha dikese dya pambelupambelu
to penzekabi. Kadi, Mukalenge, bwela munda, utuule cizubu
bwa utuleeje citudi biikale, Mukalenge. Twénzeleku nanku.
Nenku pashiishe utuje tente ne Nyuma Webe, ne mwoyi
mwikale wa lulamatu ne mukezuke. Nenku mu cikondo eci cya
makengesha ne mateeta makole eci, Wéwe newikale utamba
kwikala musheeme ne wa mushinga mukole kutudi bu mudibi
ne netwikale twendela pamwe, bindile dituku adi. Padi binsonji
bitupwekela pa matama apa, bwa mpekaatu ya cimenga,
anyishaku bwa Nyuma Mwimpe atangije mésu panshi wamba
ne: “Kudi mulume kampanda Undi mwa kutwa cimanyinu,

ng’wanyi Méme, ne mukaji ng’wanyi Méme.” Twénzelaku nanku,
Mukalenge. Anyishaku bwa cybéci aci cisanganyiibwe munkaci
mwetu leelu ewu. Tudi tulomba nanku mu Dina dya Yesu. Amen.

Pangaafika ku musulu kundekeelu kwa
dituku,

Ne paatuuta mpeepele ya lutatu ya ndekeelu;

Kampanda neikaleku mwindile, wandeeja
njila,

Kabyakukengela bwa méme kusabuka Yadene
nkaayaanyi nansha.

Kabyakukengela bwa méme kusabuka Yadene
nkaayaanyi nansha,

Yesu wakafwa bwa kujimija mibi yaanyi yonso;

Pangaamona midima, Yéye neikale
mungindile,

Kabyakukengela bwa méme kusabuka Yadene
nkaayaanyi nansha.

177 Méme ndi muswe bwa mMumanye mpindyewu. Nkwate
ku cyanza, Wéwe Mukalenge wa mushinga mukole, tungunuka
ne kundombola, anyisha ngikale mwimane kuulu. Anyisha
ngikale mwimane kuulu mwab’ewu, Mukalenge, nkandameene
cyonso cidi cibiikidiibwa ne ncibi, cyénso cidi ne mmwenekelu
wa ne ncibi. Ncyéna ncyuka cidi né nganyi né nganyi
wamba, anyisha ngikale mwimane kuulu, Mukalenge. Pangikala
mumane kwenza byonso bingikala mukumbane kwenza abi,
wankwacishaku bwa méme kwikala mwimane kuulu. Nkwata
ku cyanza umpicishilemu, Mukalenge. Enzaku cintu kampanda,
anyisha ngikale mwimane kuulu. Paalwa by6ébi bintu abi, ne
mabanji a pa buloba ebu ne bintu byabu bya mikuukiku
byonso ne butumbi bwabu bwonso; wafofomijakt mésu aanyi ku
byobi abi, wanyisha bwa méme kumona anu Ewu wakanfwila
Awu. Byo6bi binjimijila mulunda yénso {ndi nende, byobi
binjimijila byoénso bindi naabi; aci kacyena ne bwalu nansha
bumwe to, méme ndi mbilekelela byonso pa cyoshelu. Ke
mudibi, anyisha ngimane mwikale ne lulamatu lwénso. Nenku
dinga dituku diikala mupuuya piikala mwa kuntuuta lupeepele
Ilwawu mumpala, mémeé mumanye ne mwoyi wanyi wamanyi
kuya ne matuku aanyi amanyi kujika, ne cyanyi cikondo
cyamanyi kujika ne kaanyi karta baamanyi kukuumusha mu
kasheete, ncyéna muswe kusabuka Yadene nkaayanyi nansha.
Yéye neikaleku. Eyowa. Pangaamona midima, Yéye neikale
mungindileku, kabyakukengela bwa méme kusabuka Yadene
nkaayaanyi nansha. Méme mwangate kaaba Kende mpindyewu,
Yéye neangate kaaba kaanyi diba adi. Méme néngikalé ne mwoyi
bwa Ewu wakamfwila, mwoyi wanyi’s newikale ne disanka.
Mushindu awu ke indi muswe kwimana.

178 Ndi ngela meeji ne kudi babeedi mwaba ewu. Mmwabanye
twarta anyi? Nyewu nkaavwa mupwe mwoyi. Mbaabanye twarta



MUSHIKU WA MBELU MMUBUMBAKANE 85

anyi? Kudiku twarta tudibo baabanye anyi? Kudiku badi bapete
twarta twa disambila anyi? To.

179 Nyewu ncidi anu Mwindile Nyuma Mwimpe. Wéweé anu
mwitabuuje, ikala wéwe anu ne diitabuuja, kwedi mpata to.
Nzambi Yéye mumbuulwile ntatu yGdi naayi...Nansha cyoci
cinganyi, méme ncyéna mumanye to; wéwe mwele cyanza
muulu, wéwe kwéna mummanye to ne méme paanyi ncyéna
mukumanye to. Nenku Nzambi Yéye musokolole mwaba ewu,
newitabuuje ne m'Mwanjelo umweumwe wakatwala Mukenji
kumpala menemene kwa kabutu kwaka naka awu, ne neciikale
Mwanjelo umweumwe awu uvwa ultwala mpindyewu ewu
kumpala kwa kabutu kakwabo. Udi mufwanyine kwitabuuja
nanku anyi? Pawikala mwa kwitabuuja, ela cyanza muulu.
Mbimpe. Mbimpe, Mukalenge anyishe akumbajeku bwalu abu.

180 Mmusombe pabwipi naanyi. Kudi mukwabo kabidi
musombe pawipl naanyi, m'Mandamu Snyder mwaba ewu, anyi
Mandamu Murphy ewu mwaba ewu, ke dina dyende, musombe
mwaba ewu mene. Ntu mubamanye.

181 Ncyéna mumanye muntu mulume ewu to, mmwenyi kindi.
Kadi Nzambi mmumumanye. Nzambi Yéye mucisokolole
mpindyewu, mbanganyi baa kunudi badi bamanye ne
kacyena. . .

182 Kanuntangidi méme to. Ekelekele, méme ntu muntu wa
ku cisuku wa beena Kentucky, bwa twétu baswe kwamba.
Ncitu—ncitu nansha ne kalaasa kakumbane kandi mulonge to,
nansha kaa “i”, bwa—bwa kufunda dina dyanyi diine. Kadi
kudi cintu cimwepele cindil mushikuluje, ndi mumumanye Yéye.
Nenku cyoci aci, ke—ke cyonso cindi méme ntacisha mutu bwa
kumanya. Mpindyewu, kanu—kanutumu meeji enu ku mudi
ngaakwilu wanyi nansha.

183 Nenku nudi bafwanyine kwela meeji ne diyiisha dyanyi
mu dinda emu divwa dyonso diye ku luseke ne bikwabo,
teetaayli ndambu kuditeeka mu njila wa Bible numone ne
kanwena nusanganyiibwa biikale bajaalame menemene. Mona
tung kaludiki keeba ne kakeena kajaalamangana paudi—paudi
ukalulamijila popo apu. Kuditeeki mu njila wa meeji ebe wéwe
to, kadi uditeeke mu njila wa cidiYe mwambe. “Mushiku wa
mbelu mmubumbakane, njila mmubulakane, ne nekwikale anu
bakese menemene baamupeta; bwalu njila udi ufila ku kabutu
mmwalabale, ne mushiku wa mbelu mmubaaluluke, ne baabiingi
nebabweleleku,” miliyé6 kuvudija ku miliy6 nebabwelemu.
Muntu umwepele pa muliyé pamwépa ke mwalwabi. Ke bwalu
abu’s. Ke cyakambaYe aci. Mpindyewu, Yéye kaakafilaku nomba
awu to, kadi Wakamba ne: “Anu mwakadibi mu matuku a
Noa, misuuka mwandamukulu. Anu mwakadibi mu matuku a
Sodoma, isatu.” Cintakanyi cyénso aci mu kaabujima, basatu
mbaakasungidiibwa, ku kapya. Ke mwikalabi!

184 Mpindyewu, muntu yéye mwikale wa nyuma bushuwa, ndi
muswe bwa utangile muntu mulume udi musombe mwaba
ewu ewu, udi umbandila ku musangu ne ku musangu ne
mwende mwonso ewu. Nyawu wédi cyanza muulu, méme ncyéna
mumumanye to; kacya ncituku mwanji kumumona to, ne ncyéna
mumanye kantu nansha kamwe bwende yéye to. Mmusombe anu
mwaba wawa kacya anu wantangila. Kadi, monaayi, udi munkaci
mwa kubaabata, udi usambila. Mpindyewu, aci mmwomo.
Mpindyewu, Mukalenge Yéye mungambile. .. Wawa muntu udi
musombe kule naanyi wawa, ditwilangana dyetu nende edi
paadi’sndya kumpala, nenku yéye pende nyawu musombe mwaba
wawa. Mukalenge Yéye munsokolwele cidiye—cidiye. . . Méme—
méme ncyéna mufwanyine kumwondopa to. Ncyéna, ncyéna
mufwanyine kwenza aci to, bwalu Nzambi ukaadi mumane
kucyenza. Kadi ncidi cifwanyine kubandisha diitabuuja dyebe.
Bantu bonso mbamone mpindyewu, Yéye udi mwab’ewu mene,
anu Nyuma umweumwe awu. Nenku vulukaayi ne, Yesu ke
wakalaya cybcl eci, kumpala kwa cikondo cya nshiikidilu. Cyéci
ecikecitumisangu yonso anu cimanyinu cya ndekeelu.

185 Dituku dikwabo, Leo ne méme tuvwa basombe mu museest,
ne bamwe baa kutudi biikale bayiikilangana. Nenku ndi
ntungunuka anu ne kudyumvwa ne kudi dishintuluka kampanda
dyenda dilwa, dishintuluka kampanda dyenda dilwa. Patuvwa
baakule bwa dy6di adi, kacyakwikala dishintuluka mu mudimu
wanyi wa bwambi to, bwalu kadyena mwa kwikalaku kabidi
to, kadi neciikale dishintuluka mu méme. Méme ewu ntu
misangu yénso anu wa kalendalenda mwikale anu ndekela
bantu bandombola ne bandudika, biikale bantumakaja eku ne
kwaka. Bu méme mwenze cintu kampanda citu Mukalenge
mungambile bwa kwenza kukaadi ntanta mule, ncivwa mwa
kwikala mu lutatu 1lGndi nsanganyiibwa leelu ewu elu to.
Némpatuke mu lumingu ludi lulonda elu bwa kwikala paa
nkaayaanyi méme ne Nzambi. Eyowa’s, mukalenge. Ndi—ndi ne
cya kuteeleja kuumvwa cidi cifumina ku Dyulu. Ncyéna muswe
kwikala muntu wa kalendalenda nansha, ndi muswe kwikala
mwimanyine pa bindi méme mwine mutwishiibwe ne mmudibi.

186 Muntu mulume ewu, cybci aci ncyaci anu cyenza kwalukila
kudiye yéye, mmusombele lwa mundekeelu menemene, bwalu
muntu wawa mmwitabuuje, mmwitabuujilemu. Ndi ntangila
bateeleji myaba yonso, kadi cyoci aci cidi anu cyenza kwalukila
buludi anu kudi yéye muntu wawa. Yéye udi ne dijinga
kampanda, udi ne bujitu, udi ne bujitu bwa muntu mukwabo.
Mmwomo. Udi munkaci mwa disambidila muntu mukwabo.
Wéwe udi ne muntu mukwabo pa mwoyi webe. Mmwomo, ki
mmwomo anyi? Mmulunda webe. Bu mémeé mwa kukwambila
cidi citacisha mulunda webe awu, newitabuuje ne ndi musadidi
wa Nzambi anyi? Mbuukanwayi. Mmwomo. Piikalabi ne
mmwoOmo, ela cyanza muulu.



MUSHIKU WA MBELU MMUBUMBAKANE 87

187 Nudi nwitabuuja anyi? Muntu kampanda mwaba ewu wédi
cyanza muulu, muntu mukaji lwa muneemu emu paanyima
apa, muntu kampanda. Eyowa. Eyo. Kwéna mummanye’s? Ndi
mwenyi kunudi nwénu bonso anyi? Ncyéna munumanye to,
kadi Nzambi mmunumanye. Nudi nwitabuuja nanku anyi?
Nzambi Yéye munsokolwele cidi pa mwoyi webe, newitabuuje
ne ndi musadidi Wende anyi? Wéwe nsongakaji, cidi cikutacisha
mmwana wa mu diboko awu. Mmwoémo. Nenku mwana awu
udi ne mandanga kwisu kwende aku. Ngangabuka kéna ne
cidiye mwa kwenza pa bwalu abu to. Wéwe udi mwenyi
muneemu, wéwe ne munanga webe udi musombe mwaba awu
awu. Udi witabuuja ne Nzambi udi mwa kungambila ne wéwe
udi nganyi anyi kidi mufumine? Udi witabuuja nanku anyi?
Udi mufwanyine kwitaba dyondopa dya mwana wa mu diboko
awu bu Yéye mwa kukwambilaci anyi? [Indbanza udi wamba
ne: “Eyo.”—Muf.] Mbimpe, udi mwa kwalukila ku Somerset,
Kentucky, kGidi mufume. Nenku witabuuje ne yéye neimvwe
bimpe, mandanga ebe awu neashiile mwana wa mu diboko awu
mwaba bu wéwe mwa kwitabuuja cyoci aci.

188 Ndi mwenze anu nteela mwaku awu, muntu mukwabo
mwimane kuulu lwa paanyima paapa mu dibalaasa emu,
mufume ku Somerset, Kentucky, mwikale munkaci mwa
kusambila, mwikale ne disaama dya mwoyi. Udi witabuuja ne
Nzambi udi mwa kumwondopa anyi? Wéwe mwitabuuje cyoci
aci ne mwoyi webe wonso, mwikale mwitabuuje ne Nzambi
mmufwanyine kwondopa ne kusangaja.

189 Apa, monaayi ne, ndi ngitabuuja ne cyanza cya muntu
kampanda cyajuuku anu lwa muneemu emu, anu lwa muneemu
emu, indbanza kampanda. Eyowa, ngdmonu cyanza cyebe. Méme
ewu ndi mwenyi k(idi anyi, wéwe indbanza? Ncyéna mukumanye
nansha. Kacya katutu banji kutuutakeenaku to. Udi witabuuja
ne méme ndi musadidi Wende anyi? [Indbanza udi wamba ne:
“Eyo.”—Muf.] Udi witabuuja? Udi ne bujitu mu mwoyi webe
amu, anyi bwalu kampanda. Udi witabuja ne bu Nzambi mwa
kubumbuulwila, udi witabuuja ne n’'Nyuma umweumwe uvwa
munda mwa Kilisto awu anyi? Bayeebe nyéye awu musombe
mwaba awu, udi witabuuja cintu cimwecimwe aci, yéye pende
anyi? Wéwe udi mwa kwitabuuja cintu cimwecimwe aci anyi?
Bwalu mbwa mwaneebe mukese wa bakaji udi musombe ku
luseke Iwebe awu. MmwoOmo, udi ne kansere. Kadi udi witabuuja
ne Nzambi neamwondope anyi? Pawikala witabuuja, ela cyanza
muulu. Mbimpe, tentekela mwine mwéana awu byanza.

190 Mukalenge Yesu, mu Bwikadi bwa Nyuma Webe, ndi
mpiisha démon ewu udi munkaci mwa kushipa mwana ewu.
Meéme, ku diitabuuja, ndi nteeka Mashi a Yesu pankaci paa
mushipyanganyi awu ne mwana ewu. Ikale ne mwoyi. Amen.

191 Tkala ne diitabuuja kudi Nzambi. Kwedi mpata to. “Wéwe
mwa kwitabuuja, byonso bidi mwa kwenzeka.” Wéwe mwa

kwitabuuja, byonso bidi mwa kwenzeka. Mu mushindu
mwimpe.

192 Muntu mukwabo munda emu lwa paanyima paapa uvwa
mwele cyanza muulu, mwaba kampanda, wéwe, indbanza udi
lwa kundekeelu kwaka wawa. Udi witabuuja ne méme ndi
musadidi wa Nzambi anyi? Ncitu mukumanye to, wéwe kutu
mummanye to. Udi witabuuja ne Nzambi udi mwa kumbuulwila
cidi disaama dyebe anyi? Udi mwa kwitabuuja Yesu bu
Mwondopi webe anyi Mukupi wa byldi ujinga, nansha byo6bi
biikale—nansha bydbi biikale...? Nanku udi uciitabuuja’s?
Eyo, nanku dinyunguluka dya mutu dyltdi mupete adi, ke
cyGvwa naaci. Piikalabi ne mmwomo, juukila kuulu, piikalabi
ne mmwoOmo, anu bwa bantu bamone ne mbulelela. Eyo,
necikushiile mwaba mpindyewu. Alukila kwebe imvwe bimpe.
Nzambi akubeneshe.

Udi wa ku Kentucky, wéwe peebe. Eyo, mmwomo.

193 Tndbanza udi musombe ku luseke lwebe awu ngwa ku
Kentucky, yéye pende. Ke kwabo, yéye pende. Méme ncyéna
mukumanye to, kI mmwoémo anyi? Kadi ndi mwa kukwambila ne
udi ne cintu cidi cikutacisha. Méme mwa kukwambila cintu cidi
cikutacisha aci, newitabuuje Kilisto bu Mwondopi webe anyi?
Mmu cifuka mwebe amu. Piikalabi ne mmwomo, ela cyanza
muulu, muulu menemene bwa bantu bamone. Eyo, alukila
kwebe mpindyewu, necikushiile mwaba. Diitabuuja dyebe didi
dikusangaja.

Ndi nkwela kadyombo bwa ne udi mwitabuuje. Ndi ngela
diitabuuja dyebe kadyombo bwa ne ndiitabuuje.

194 Tnidbanza kampanda’s nyewu musombe mwab’ewu,
usambila, muteeke mushwala wende kwisu. Méme ncyéna
mukumanye to. Nzambi ngudi mukumanye. Udi wa ku Joliet,
Illinois, ne udi ne cyGja cya kansere. Ke mudibi menemene. Udi
mufwanyine kudikonka...(Eyo, mmu—mmukaji udi Rosella
mulwe nende. Mmwémo. Imana, yéye ukaavwa mucingambile,
kadi kavwaku mumanye ne ncyéna mumanye mukaji mwine awu
to. Mmwoémo. Mbyenzeke paabi anu ne diitabuuja dya mukaji
mwine ewu diikale dinene.) Nénkwambile cintu cimwepele
cyldi—cytdi mumanye ne méme ncitu mucimanye to. Wéwe udi
munkaci mwa kusambidila mwéana udi musombe kundekeelu
kwa nkwasa ewu, mwikale usaama. Mmwaneebe wéwe.
Mmwoémo. Amen. Wéwe’s udi mumanye ne bwa aci méme ncivwa
mucimanye to.

195 Ke Yéye awu, N’Nyuma Mwimpe awu! Nudi nuMwitabuuja
anyi? Nudi nuMwitaba anyi? Nanku piikalabi ne mmwomo,
cingdmbi bwa ne “mushiku wa mbelu mmubumbakane, ne
njila mmubulakane” ncilelela. Yesu Kilisto, Mwéana wa Nzambi,
udi mwab’ewu mpindyewu ewu. Nyuma wa Nzambi udi ne
mwoyi udi mwab’ewu mene. Udi uMwitabuuja anyi? Nanku,

bwa kukufikisha ku dimanya ne méme ncyéna muntu udi mwa
kwondopangana to, méme ncyenaku mwondopi to, kadi Nyuma
wa Nzambi mmunsungule paanyi cyanaana bwa aDimweneshe.
Méme ncyéna ne kalaasa kdndi mulonge to. Ncyéna ne dimanya
dya cintu nansha cikese to. Kadi Nyuma Wende ngudi wenza
cybei aci, nudi numona’s, nenku Yéye mmuswe kunumanyisha
ne méme nganwambidi Bulelela.

196 Eci m’Bulelela ne, Yesu Kilisto udi usangaja muntu ne
muntu wa kunudi mpindyewu ewu nwénu biitabuuje cyéci
aci. Mpindyewu anu bu...Piikalabi ne Cyobci aci ncikwate
mudimu mu Kingston, cidi ba-missionnaires, anyi muntu yonso
wa kwine kuntwaku, baCimone cikwata mudimu mu Kingston,
bantu binunu bondopiibwe, mmunyi mwabengaCi kukwata
mudimu muneemu mu Amerike ewu mutudi ne mushindu
ukaadibi mpindyewu ewu? Katwena twétu mwa kuciitabuuja
bwa cinyi? Mbwalu katwena mwa kusabuka kuya dyamwamwa
dya cisabasaba cikese cyacya. Nudi nwitabuuja cyoci aci anyi?
Elaayi byanza byenu muulu.

197 Mpindyewu, byObi byanza bimwebimwe abi, tentekela
muntu udi ku luseke Iwebe awu, méme mmusambidile
mwikadile anu mwaba Undi ewu, nenku kwikadi kabidi ne
mpata mu mwoyi webe to, eci necimane bwalu abu.

198 Ekelekele, Mwaneetu Neville! Mushindu mwine ingaajingi,
mushindu mwine Gngaasambidi, mushindu mwine Gngaa-. ..
Nudi bafwanyine kwela meeji ne ndi mupatuke mu méme; to.
Ndi mumanye menemene mwaba Undi. Biikalapu bipeepele
bwa mémeé kunusambulujila kaacintu aka’s we! Nudi nufikaku
ku dyumvwa ne Yesu Kilisto, Mwana wa Nzambi, udi
mwab’ewu munkaci mwa bantu mu dinda emu, mpindyewu ewu,
mwikalepu mpindyewu mene, udimwenesha Yéye mwine?

Ee, wéwe udi wamba ne: “Mwaneetu Branham, wéwe’s ngudi
mucyambe.”

199 Ngdcyambil munyi? Méme nyawu nciyi mukumanye. Mukaji
mukwabo nyéye wawa ne disaama dya cyadi. Wondopiibu,
mwaneetu wa bakaji. Akubeneshe. Umfwile luse, uvwa munkaci
mwa kusambidila mukaji kampanda mwikale ne disaama dya
cyadi, bwalu mmukaji mwikale ne mvya. Eyo. Mbimpe, itabuuja
cyoci aci. Mbimpe. N’Yéye udi mwab’ewu. M'Bwikadi Bwende.
200 Mpindyewu, cyakambaYe ncyeci: “Bimanyinu ebi nebifile
aba badi biitabuuja. B6bo batentekele babeedi byanza, babeedi
nebasangale.” Yéye udi mwa kushima mushindu kaayi? Nudi
numona, bwalu kabwena kudiye Yéye to, kabwena kiindi méme
to, mpindyewu budi kunudi nwénu. Mpindyewu itabuujaayi.

201 Mésu aanyi mmatangile mukaji mukwabo mukese
musombele lwa paanyima paapa mpindyewu ewu, udi ne
diitabuuja dyablngi be. Yéyé ne bayende bacidi bavwilaku
kudi Mukalenge. Yéye uvwa musombe anu mu disangisha emu,

uvwa ne kaamunda kavwa ngangabuka ne cya kumupanda
kumpala aku, mwanende pende mwikale pabwipi ne kulediibwa.
Nenku ngangabuka uvwa ne cya kulwa kumupanda paanyima,
kadi mwana kulediibwaye nenku kabaciyi kabidi mwa kupeta
kaamunda aku to. Kayeé konso. Nwamonu anyi? Mbwa cinyi?
Yéye uvwa musombe anu naka bu. . .Kavwaku mubande yéye
ku pa cibumba cya cyambilu eku nanku awu to. Uvwa yéye
musombe anu cyanaana paanyima paapa mwikale mwitabuuje
cyoel aci. Mmwoémo anyi, Mandamu Green, ngela meeji ne
mmwoOomo, lwa paanyima papa? Mmwomo. Nwamonu cyanza
cyende anyi? Ngangabuka kéna nansha mwa kupeta kaamunda
aku to, nkaye kénso. Bwa cinyi? Uvwa mwitabuuje cybci aci,
kupatukaye kwela anu cidya kwamba ne: “Mmwo6mo!”

202 Mpindyewu wéwe enza bya moomumwe, nenku lutatu
Ilwoénso 14di naalu alu nelwikale ne cya kushiya mwaba. Nzambi,
Yéye udi mwa—Yéye udi mwa kutuma Cintu kampanda mu
mubidi wa buntu, kudi mukishi awu wa ménu a nyoka avwa mu
dikasa dya muntu awu, lulengu alu, bwa kumushipa, mwikale
mwa kwimanyika cyéci aci ne kucishipa anu mwaba awu, kadi
ambaaku ting mwapangaYe kushipa masaama adi mu mubidi
webe. Mbwalu, muntu awu uvwa mu dikenga dikole mwikale
ukengela dikwacisha. Udi ne cya kwikala naadi dijinga wéwe
peebe. Wéewe kuyi mudipete to, ufwafwa.

203 Mpindyewu lamaayi byanza byenu babitentekelangane.
Kudisambididi wéwe mwine to, sambidila muntu udi ku luseke
lwebe awu. Ke bwena Kilisto mbwabu.

204 Yilaayi bwalu ebu, yilaayi bwalu ebu, ne, midi wenzela
bakwabo amu, Kilisto nglidi wenzela awu. Paudi udileeja
mwimpe kudi muntu mukwabo, nkudi Kilisto kfidi udileeja
mwimpe aku. Wéwe ukengesha muntu mukwabo, Kilisto ngtdi
ukengesha awu. Ekelekele!

205 Kaa, ngikalapu nansha ne mushindu wa kusambuluja cintu
eci’s we, ngikalapu nansha ne mushindu wa kufikisha bantu ku
dicimona, cindi munkaci mwa ditangila eci ne cindi ngumvwa
eci, ne cindl mumanye ne ncidi munkaci mwa kupitakana eci,
nwamonu’s. Mushindu udi Kilisto paanyima paa Diyiisha adi
dya mu dinda emu mwikale wenza bukole bwa kubwela too
ne munda menemene mwa myoyi ya bantu ne kufuka cintu
kampanda mwine amu; kaciyi disaluka to, kaciyi divwayila to
(citu cilwa naadi), kadi bwa kufukamu diitabuuja didi kadiyi
difwa diikala kadiyi mwa kwamba, kushiila mwena lukuna
kaaba nansha kanciin.

206 Mpindyewu, Yéyeé neumvwe disambila dyanyi, Neimvwe
dyenu. Sambidilanganaayi muntu ne muntu mpindyewu, pandi
méme nnusambidila bonso apa.

207 KEyi Mukalenge wa yaaya, pa diba diine dya ntape nkutape
edi, tudi tufika ku dyumvwa ne eci cidi cyumvwija mudi muntu

mwa kushaala lufu apa mwoyi apa, bwa bantu baablngi.
Nenku nyewu nzakala mu Bwikadi Bwebe, bwalu ndi mumanye,
Mukalenge Nzambi, ne ndi ne cya kusambila ne mwoyi wanyi
wonso. Ndi mfika ku dyumvwa ne nansha kwoko kakuciyi mwa
kwikala mubeedi munkaci mwetu mu tusunsa tutaanu tudi
tulonda etu, muntu ne muntu mwab’ewu neafike ku dijingulula
ne Wéwe ngudi mwab’ewu. Mb6bo aba biimane mu dinda
emu, Mukalenge. Anyisha bwa bantu abu bavwa bamanye ne
méme ncyéna mubamanye béle byanza byabo muulu, nansha ne
ncyéna mumanye kantu nansha kamwe kadi kabatangila. Kadi
Nyuma Webe ngudi mubamanye. Wéwe ngudi mumanye bwalu
busokoka bwa mu myoyi yabo, ambaaku ting muWabenga
kumanya ntatu yabo ne masaama abo! Pa nanku, Mukalenge,
anyisha byenzeke leelu ewu, anyisha byenzeke mene nansha
mpindyewu ewu ne, Nyuma Webe alenge mibidi yabo idi isaama
ayi. Twénzeleku bwalu abu, Mukalenge. Mb6bo aba munkaci
mwa kusambidilangana muntu ne muntu.

208 Nenku nyewu ndomba, Nzambi Munanga, bwa Nyuma
Mwimpe avwije cyoci aci cilelela kudibo, mu mushindu wa
kabaciyiku kabidi mwa kubenga kuciitabuuja to. Nenku’s
nkwaku kudi disaama dikwabo, Mukalenge, didi ditambe
bunene kupita ne disaama dya mubidi ewu kule ne kule,
ke disaama dya nyuma. Anyishaku bwa mwoyi wonsd wikale
muunzulula.

209 Mukalenge, bidi mwa kwenzeka munyi bwa Wéwe kwikala
mwimane mwaba wawa ku luseke lwa Abraham, kwenza cintu
cimwecimwe eci, wambila Sarah uvwa “paanyima” peebe Wéwe,
mudi Mifundu yamba ne, “yéyé munda mwa ntenta kutapaye
kaseku,” kadi Wéwe kumwambilaci. Ke Abraham kujingululaye
ne civwa ng’Elohim, Nzambi munene awu. Mu tusunsa tukese
Wéwe kumujimina kwisu.

210 Nenku, Mukalenge, paakiimana Yesu ne kwenza cyoci cintu
cimwecimwe aci, wakamba ne: “Nwénu nwabiikidi Abraham bu
‘taatu’ wenu, peenu’s nudi nwamba munudi bamanye Mifundu.”
Yéye ne: “Nudi bapange be, kanuyi bamanye nansha Mifundu
nansha Bukole bwa Nzambi.” KuMubiikilabo ne “Beelezebula.”

211 Kadi Wéwe wakalaya ne mu matuku a kundekeelu
neUpongolole cyakabidi Nyuma Webe. Muprofeta wakamba
ne: “Mu diba dya diloolo nekwikale Bukénke.” Nenku’s ke
twétu aba.

212 Padi buloba budi bulela mu masandi ebu bwikale bwenda
bubunguluka mu mpekaatu apa, byenze bu muntu mukwacike
maala wenda utetuka mutangile kwende kumbelu bufuku, abidi
mmale asatu mmipi buloba nebutaayike bukosoloke pankaci,
kakuyi mwa kwikala kabidi nansha lupwishi lwine lwa volcan
to, nansha ndambu, lwikala mwa kushaala. Ne twétu biine
nyewu tumona diba dituuta dya lubilu lubilu.

213 Eyi Nzambi wa yaaya, tUmushila mpata yonso. Utubweje
mu cijengu aci anu mpindyewu ewu. Lwaku, Nyuma Mwimpe.
Baalula mapwapwa ebe manene awu, paapalala kuulu kwa
kasumbu kakese kaa bateeleji aka anu mpindyewu ewu, nenku
uDibwejakajangane mu myoyi yabo, nenku bamanye ne Wéwe
udi mu Bwikadi bwa Nzambi, ne Wéwe ngudi wamba ne:
“Ndi Mukalenge udi wondopa masaama ebe 6nso.” Nenku
anyishaku bwa Bwikadi Bwebe bwénze cintu kampanda mu
myoyi yabo ciikala mwa kubafikisha ku dyumuka mwab’ewu,
mu dinda emu, biikale biitabuuje ne cyonso cidi munda mwabo.
Nenku anyishaku bwa mubeedi yénsd ne mwena lutatu yonso
bondopiibwe.

214 Bwalu, méme bu musadidi Webe, nyewu ndi mwimane
mpiisha démon yonso, mpiisha disaama, mpiisha Sataana.

215 Udi mumane kucimunyiibwa, ne wéwe mwine udi anu
mwena mikaaka. Nenku tudi tukanyina cyanza cyebe pa cyoci
aci mu dinda emu, mu Dina dya Yesu Kilisto. Ne méme bu
musadidi Wende, mwikale nyiisha Diyi Dyende ne ngambila
bantu Bulelela, bwa badilongolole ne baditeeke mu njila wa Diyi
dya Nzambi, ndi nkupiisha, Sataana, mu Dina dya Yesu Kilisto.
Umuka mu muntu yonso wa ku bantu aba badi bafumine kule
ne pabwipi, bwa kwondopiibwabo. Umuka mu bateeleji aba ne
mu cisamba eci. Ndi nkutumina diyi mu Dina dya Nzambi udi
ne mwoyi. Ne Bible mmwambe ne: “Disambila dya bwenzeji, ne
dya kapya dya muntu mwakane, nediikale ne bukole bwablingi.”
Nenku bantu baakane baablngi nyewu batentekele babeedi
byanza, mu dinda emu mwaba ewu. Kaa, Sataana, udi ukeba
kubafikisha ku dyela meeji ne uvwa mméme, bwa wamona mwa
wéwe kupetela butumbi kudibo. Kadi ndiitabuuja dyabo mu
Nzambi, kabidi, mbiitabuuje Nzambi! Nenku wéwe newikale
anu ne cya kuumuka, ku diitabuuja dyabo bobo. Pa nanku kwata
njila ndaaku uumuke mwab’ewu, uye ukabwele mu midima ya
pambelu mudi webe mwaba. Ndi nkupiisha, mu Dina dya Yesu
Kilisto, ku bukookeshi bwa Bible wa Nzambi, mudimu muntuma
nawu kudi Mwanjelo. Mpindyewu ndaaku, mu Dina dya Yesu
Kilisto, ubashiye badishikamine. Amen.

216 Nudi biitabuuje, ne mwoyi wenu wonsd ne, nudi
bondopiibwe anyi? Ela cyanza muulu, wamba ne: “Ndi ngitaba
mpindyewu Yesu Kilisto bu Mwondopi wanyi. Mindidimbi
yonso ivwa kindi y&djiminyi. Ndi mMwitaba mpindyewu mu
kaabujima kaa bukole Bwende, mu disanka dya Bwikadi
Bwende. NgaaMwitabi.”

Diitabuuja dyanyi nditangile Kadji,

Wéwe Mwéana wa Mukooko wa ku Kalvariyo,
Musungidi wa kudi Nzambi;

Mpindyewu ngumvwileku pandi nsambila apa,

Umusha mpekaatu yanyi yonso,
Kundekediku mpambuka
Nya kule ne luseke Lwebe nansha.

Mpindyewu twélaayi byanza muulu kudiYe bitekete bitekete
menemene mpindyewu.

Pandi ngendela mu nyongolo wa midima wa
njila mibwelakane wa panwapa apa,

Ne padi ntatu ipaasalala innyungulukila,

Wéwe ikala Mulombodi wanyi (Eyi Nzambi);

Tumina midima diyl bwa yandamuke muunya,

Kupula tunyinganyinga, ne bwowa,

Kundekediku mpambuka

Nya kule ne luseke Lwebe nansha.

[Mwaneetu Branham wabangi kwimbila mu matama
Diitabuuja Dyanyi Nditangile Kudi.—Mufl]. . .ngasa
mubanjike!

Diyi dya bwena-cintu

Makenji 6nsod tudi badilaminyine. Mukanda ewu udi mwa
kutuuciibwa pa mabeji ne cyamu cya kwebe kumbelu bwa
mudimu webe wéwe anyi bwa kupeeshangana, kabiyi bya
mfranga to, bu cintu cya kutangalaja naaci Evanjeeliyo wa
Yesu Kilisto. Mukanda ewu kawenaku mwa kusumbishiibwa,
kuvudijiibwa bya bipitepite, kwediibwa mu cibanza cya
luntandala, kulamiibwa mu cikalwila, kukudimunyiibwa mu
myakulu mikwabo, anyi kulombesha naawu mpetu kakuyi
mukanda wa cishimbi-dlyi wa dikwanyishila mukufundila
kudi Voice Of God Recordings® nansha.

